
Ӑсан Уҫӑпӗ куҫлӑхӗ витӗр 

Ҫемье ресторанта аслӑ ачин ҫуралнӑ кунне палӑртса 
апатланнӑ хыҫҫӑн амӑшӗ залра ӗҫлекенсене: «Апат 
юлашкине килти йытӑ валли илсе каясшӑн», - терӗ те 
сӑран сумкинчен целлофан хутаҫ туртса кӑларчӗ. 

Пиччӗшӗпе шӑллё пӗр-пӗрне тӗккелесе илчӗҫ те 
савӑнса: 

- Тинех пире анне йытӑ ҫури туянма-усрама ирӗк 
парать, - терӗҫ. 

Анчах вёсен паянхи кун та... 

* * * 

Мӑнукӑмсен сывлӑхё пирӗннинчен чылай ҫирӗпрех 
пуласса шанатӑп, - тет темиҫе хутлӑ ҫурт умне уҫӑлма 
тухнӑ самай ҫулсенчи хӗрарӑмсенчен пӗри. 

- Мӗншӗн апла шутлатӑн? - ыйтать тепри. 
- Ара, вӗсем физкультура урокӗсене пирӗн пек кӗрхи 

те ҫуркуннехи йӗпе-сапара та, хӗллехи сивӗ кунсенче те 
урамра мар, спортзалра ирттереҫҫӗ-ҫке-ха. 

- Ман шутпа, - тет пуринчен те аслӑраххи, - вёсен 
сывлӑхё пирӗннинчен самай йӑвашрах пулать. Мёншён 
тесен вӗсем физкультура урокёсенче те уҫӑ сывлӑшра 
пулмаҫҫӗ, киле таврӑнсан та компьютер умёнчен хӑпма 
пёлмеҫҫё. 

* н= * 
- Валечка, аннӳ пур-и? - илтёнет телефон труб-

кинче. 
- Вунӑ-вун пилӗк минутлӑха тесе кӳршёсем патне 

кайрё. 
- Паҫӑрах-и? 
- Ҫу-ук. Пёр сехет ҫурӑ е ытларах ҫеҫ иртрӗ. 

Калеме алӑран ан вӗҫерт 

Аркадий Петрович Ка-
зановпа «Коммунизм ялавё» 
(халӗ «Хыпар») хаҫатра ну-
май ҫул пӗрле ӗҫленӗ. Ҫавна 
май ҫырас пултарулӑхӗ, 
тӑрӑшулӑхӗ, ҫынсене хи-
сеплес, вӗсене кулленхи 
пурнӑҫра пулӑшас туртӑмӗ 
пысӑк пулнине аван пӗлетӗп. 
Вӑл хаҫат ӗҫӗпе ҫеҫ мар, 
илемлӗ литературӑра та 
паллӑ ятлӑ. 

Унӑн «Ачалӑх сукмакӗсем», 
«Чун йыхравӗ», «Ир ларнӑ 
хӗл», «Кашкӑр юрттиллӗ этем 
кӗрчӗ», «Ватӑ йӑмра вилӗмӗ», 
«Тӗнче ытамӗ сарлака», «Ырату», «Пурнӑҫ шарлакӗнче» 
- пурӗ вун пёр кӗнеке кун ҫути курнӑ. 

Чӑнах та нумай «Пурнӑҫ шарлакӗиче» Аркадий 
Казанов пирки эпир пӗлменни. И.Я. Яковлев ячӗллё 
Чӑваш патшалӑх педагогика институтёнчен вӗренсе 
тухсан 1954 ҫулхи юпа уйӑхӗнче салтака кайнӑ. Ҫар 
хӗсметне Украина ҫӗрӗ ҫинче ирттернӗ. Винница облаҫӗ, 
Гайсин хули - авалхискер, район центрӗ. Тӗп урамсене 
чул сарнӑ... Паянхи пекех ас тӑвать вӗсене Аркадий Пе-
трович. 

- Общество ӗҫне хутшӑнни, комсомол организаци-
не ертсе пыии мана ҫынсемпе ытларах, хастартарах 
хутшӑнма май панӑ. Ҫакӑ тавра курӑма анлӑлатма 
та, пӗлёве ӳстерме те пулӑшнӑ, - тет юбиляр. - Лите-
ратура ӗҫӗн пуҫламӑшӗ те ҫавӑнтанах - Гайсинранах 
- пуҫланнӑ пулӗ. Ҫарта янӑ тымар вӑхӑт иртнӗҫемӗн 
ҫирӗпленсе пычӗ. 

Пултарулӑх сӗткенне парса хӑйӗн вӑйне йышлӑ 
статьяра, очеркпа калавра, повеҫре кӑтартнӑ . 

Аркадий Казанов «Коммунизм ялавӗ» хаҫата 
1969 ҫулта «Канаш» районёнчи «Канаш» (унчченхи 
«Коммунизӑмшӑн») хаҫат редакцийӗнчен куҫнӑ. Малтан 
- аслӑ корреспондент, унтан - пай ертӳҫи, редактор ҫумё. 
1988—1991 ҫулсенче - хаҫат редакторӗ. Хӑйӗн ӗҫне пӗлсе 
те типтерлӗ тӑватчӗ, ыттисенчен те ҫирӗп ыйтатчӗ. 

Аркадий Петрович пурнӑҫри хирӗҫле пулӑмсене 
ытларах хускатнине хӑй вӑхӑтӗнче «Ялав» журналта 
пичетленнӗ «Ҫинҫе хӑва» повеҫ те ӗнентерет. Ӗҫ-пуҫ 
тӗп хуламӑрта пулса иртет. Пӗчӗкле ӗҫе хӑнӑхтарман, 
ирӗклӗхе юратакан ачасен ушкӑнӗсем унта та кунта 
харкашу-тӗркешӳ пуҫараҫҫӗ, ӗҫлекен е канакансене 
лӑпкӑн пурӑнма чӑрмантараҫҫӗ. Вӗсене тӗрмере «ӑс 
пухнӑ» ҫынсем ҫул кӑтартаҫҫӗ. Ҫак «ирӗклӗ», йӑнӑш ҫул 
ҫине тӑнӑ ачасене вёсен пуласлӑхӗ ҫинчен шухӑшлакан 
ырӑ та ҫирӗп кӑмӑллӑ ҫын - спорт шкулӗн тренерё Ва-
дим Власович Тереков пулӑшма васкать. 

Аркадий Казанов ҫемье, тӑван-пёлёш хутшӑнӑвён, 
ачасене ял-йышра хисеплӗ ашшё-амӑшён ырӑ 
тёслёхёпе вёрентсе ӳстерес ёҫ ыйтӑвне «Ир ларнӑ хӗл» 
повеҫре те хускатнӑ. Унта пёр тӑван Хурасовсен урӑ 
пурнӑҫри йӗркелӗхшӗн, социаллӑ тёрёслӗхшӗн хыпса 
ҫунакансемпе хӑйсен ырлӑхне чи малти вырӑна карга-
кансен хушшинчи ҫивёч кёрешёве ҫырса кӑтартнӑ . 

Малтан шӑкӑл-шӑкӑл, пёр ҫӑвартан пурӑннӑ Ху-
расовсем. Каярахпа вёсен ҫемье, тӑванӑх туйӑмё 
вӑйсӑрланнӑ. Пёр енчен - кашнин хӑйён ҫемье, интересё 
те. Альберт, кёҫённи пулсан та, килте юлмасть, Шу-
пашкара тухса каять, кунти пёр заводра ӗҫлет, эрех-
сӑрапа туслашать. Вӑл пӗтӗм илемпе пахалӑха «урнӑ 
ӗне сӗчӗпе» хаклать. 

Ҫирёп чун-чёреллё, ыттисене ялан ырӑ тума 
тӑрӑшакан Елизар кӗҫех утмӑл тултарать, яланах 
халӑхпа пулма тӑрӑшать. Хуйха-суйха ёҫре путарать, 
мӑнукёпе чунне пусӑрӑнтарать. Хёрё Мира вунӑ класс 
пӗтернӗ хыҫҫӑн ҫӗвӗҫе вёреннё, качча тухнӑ, пёр вӑхӑт 
хулара пурӑннӑ. Упӑшки эрех ӗҫме тытӑнсан унӑн пё-

тӗм пурнӑҫӗ арканнӑ тесен те йӑнӑш мар. Георгий Ву-
колов Юкур арӑмӗн Клара ӗҫӗпе яла пырсан Мирӑпа 
иккӗшӗн хушшинчи юрату ҫӗнӗрен чёрӗлет, вӑй илет. 

Асӑннӑ произведенири геройсен характерӗсене уҫса 
пама хӑйне евӗр майсем тупать автор. Акӑ, сӑмахран: 
«Хурасовсем - тӑватӑ пӗр тӑван, пёр хӗрарӑмпа виҫӗ 
арҫын - хура-хӑмӑр сӑнлӑ, халь-халь йӑтӑнса анас 
пек ҫӑра куҫ харшиллӗ. Аслӑ пиччӗшӗ Елизар типшӗм 
пит-куҫлӑ, тӑнлавӗ ҫинчи юн тымарӗ тӗксӗммӗн авка-
ланни уҫҫӑнах курӑнать. Ҫӳҫӗ шап-шурӑ. Юкур - кол-
хозри шофер - пиччӗшӗнчен пилӗк ҫул кӗҫӗнрехскер, 
мӑнтӑрланса-шыҫӑнса кайнӑ. Хырӑмӗ тёк минтер пек 
хӑпарса тӑрать. 

— Сан хырӑму валли, Юкур, ятарласа хатӗрленӗ 
хӑрушсӑрлӑх пиҫиххийӗ кирлё, - тӑрӑхлаҫҫӗ юлташӗ-
сем, — унсӑрӑн кабинӑра силленсе пыра-пыра шарт! 
ҫурӑлма пултарать. Хӑрушӑ! 

Писатель чӗлхин сӑнарлӑхӗ вулакана тыткӑнлать. 
А.Казанова чӑваш ҫӗрӗн пысӑк лаптӑкӗ хыт-хура 

айне пулни, гектарӗ-гектарӗпе сухаланмасӑр-акӑнмасӑр 
выртни те пӑшӑрхантарать, «телевизор ҫӑтмахӗ» 
шухӑшлаттарать: «ҫамрӑксене пӑсакан мӗн тӗрлӗ про-
грамма ҫук-ши унта?» - тет Аркадий Петрович. Хӑй 
Украина ҫӗрӗ ҫинче службӑра тӑнӑ вӑхӑта ӑшшӑн аса 
илет: «Нумай халӑх яш-кӗрӗмӗ Тӑван ҫӗрӗн чиккине 
тивёҫлӗ сыхланӑ. Самай вӑхӑт пӗрле туслӑ пурӑннӑ 
халӑхсем пӗр-пӗринчен сивӗнчӗҫ. Юлашки ҫулсенче 
хӑш-пӗр халӑх ҫывӑхлана пуҫларӗ-ха. Ҫакӑ паха». 

Филологи ӑслӑлӑхӗсен докторӗ Альбина Мышкина 
«Ҫӗнӗ ӗмӗр сӑнарӗ тӑван литературӑра» статйинче Ар-
кадий Казановӑн литературӑри ӗҫне тишкернӗ май акӑ 
мӗн ҫырать: «Ҫут ҫанталӑк этеме ушкӑнпа, пӗрлӗхре 
пурӑнмалла тунӑ. Ҫавӑнпа та ҫак пӗрлӗхӗн, хӑй 
пурӑнакан обществӑн ҫырнӑ тата ҫырман саккунӗсене 
пӑхӑнса пурӑнать вӑл. Ҫапла тума ӑна никам та хисте-
мест. Ку вӑл, чи малтанах, унӑн шалти тытӑмӗ . Паллах, 
ҫакӑ пӗтӗмпех ҫын кӑмӑлӗн питех те паха енӗ. Анчах 

хӑш-пӗр чухне юлташран, кӳршӗрен юлманни, ушкӑн 
саккунӗсене пӑхӑнни ырри патне мар, усалли патне 
илсе ҫитерет». 

Шӑпах ҫак шухӑша аталантарать те Аркадий Каза-
нов ҫыравҫӑ «Кашкӑр юрттиллӗ этем кӗрчӗ» кӗнекинче. 

«Аркадий Казановӑн «Ачалӑх сукмакӗсем» кӗнекери 
калавӗсем сюжет кӑткӑслӑхӗпе мар, геройсен шалти 
шухӑш-туйӑмӗн хусканӑвӗсемпе тыткӑнлаҫҫӗ вулакан 
чун-чӗрине. Ҫакӑ унӑн кашни повеҫ-калавӗнче лайӑх 
палӑрать», - тет Акслиада Соколова. 

Аркадий Казанов сӑвӑ анинче те хӑйне тивӗҫлӗ 
кӑтартрӗ. Вӗсене автор 128 страницӑллӑ уйрӑм «Тӗнче 
ытамӗ сарлака» кӗнекене вулакансем патне ҫитерчӗ. 

Аркадий Петровича, 80 ҫулхи юбилейпе саламласа, 
ҫирӗп сывлӑх сунатпӑр. Малашне те калеме алӑран ан 
яр. Ҫӗнӗ хайлавсем кӗтетпӗр санран. 

Ҫырма ҫулне пӳлмелле 

Ҫӗр — ҫынна, чӗр чуна тӑрантарать. Анчах ӑна 
хисеплеместпӗр, хакламастпӑр. Уйсенче малтан тӗш 
тырӑ, пахча-ҫимёҫ ҫитӗнтернӗ вырӑнта паян ҫум курӑкӗ 
ашкӑрать. Красноармейски районӗнче Санькасси, 
Ҫӗньял, Пӗчӗк Супар, Вӑрманкас, Шурка, Именкасси 
сали, Ҫӗрпӳ районӗнчи Вӑрманкас Чурачӑк, Камайкасси 
ялӗсен вун-вун гектар ҫӗрӗ ҫинче нумай ҫул ӗнтӗ «хурҫӑ 
ут чупни» курӑнмасть. Кӗркунне кунта хыт хура ӗшне 
пек кашлать. Ҫум курӑк вӑрри ҫӗнӗ лаптӑксене тымар 
ярать. Шӑмашар юхан шывӗн тӑрӑхӗнче те ҫавнашкал 
ӳкерчёк. Асӑннӑ ялсен тата Ҫёрпӳ районӗнчи Тутарла 
Кӑнаш, Пӗчӗк Кӑнаш, Ҫавалхӗрри Кӑнаш таврашӗнчи 
ҫырма ҫуллен ишӗлсе сарӑлсах пырать. Ҫавӑн пекех -
Ҫӗньялпа Тӗрер ҫырми те. Вёсене пӳлмелле, ишӗлме 
чармалла. Унсӑрӑн килес ӑрусем валли тырӑ акмалли 
ҫӗр те юлмӗ. 

Ырӑ йӗр хӑварнӑ 

Хӑйӗн ӗмӗрӗнче ырӑ йӗр хӑварнӑ Петр Михайло-
вич Лыжев ҫинчен каласа парасшӑн эпӗ. Унпа Ҫӗрпӳ 
районӗнчи «Октябрь ҫулёпе» (халӗ «Ҫӗрпӳ хьшарҫи») 
хаҫатра ӗҫленӗ чухне паллашма тӳр килнӗччӗ. Пурӑннӑ 
пулсан вӑл кӗҫех 80 ҫул тултарнӑ пулӗччӗ. 

Петя (ҫапла чӗннӗ ӑна ача чухне) 1933 ҫулхи утӑ 
уйӑхӗн пӗрремӗш кунӗнче Вӑрмар районӗнчи Вӑтакасри 
хресчен ҫемйинче ҫуралнӑ. Тепӗр икӗ ҫултан ашшӗпе 
амӑшӗ - Михаил Григорьевичпа Агреппииа Захаров-
на - йышпа ӗҫлеме ҫӑмӑлрах пуласса туйса колхоза 
кӗреҫҫӗ. Пӗрлешӳллӗ хуҫалӑхра та малтанхи ҫулсенче 
ҫӑмӑлах килмен. Ҫапах та пӗр-пӗрне пулӑшасси тӗпре 
тӑнӑ. 

Петя сакӑр ҫул тултарнӑ тӗле нимӗҫ фашисчӗсем со-
вет ҫӗрӗ ҫине тапӑнса кӗреҫҫӗ. Тӑван ҫӗр-шывӑн Аслӑ 
вӑрҫи пуҫланать. Ашшӗ малтанхи кунсенчех хаяр вӑрҫа 
тухса каять. Ҫулталӑкран вӑл вӑрҫӑ хирӗнче хыпарсӑр 
ҫухални ҫинчен хут ҫитет. Ашшӗ 1943 ҫулта тупӑнать. 
Йывӑр аманнӑ салтак госпитальте ултӑ уйӑх выртнӑ-
сипленнӗ. Килте ҫур ҫул пурӑнса вӑй илсен ӑна каллех 
фронта илсе каяҫҫӗ. 

Михаил Григорьевич киле пёр ҫыру яма ҫеҫ ӗлкӗр-
нӗ. Ҫавӑн хыҫҫӑн татах ҫыхӑну татӑлать. Шыраттар-
сан каллех «хыпарсӑр ҫухалнӑ» текен хут килет. Петр 
Михайлович ашшё ҫул-йӗрне шыраса тупасса шанса 
тёрлё ҫӗре темиҫе ҫул ҫыру ҫӳретме пӑрахмасть. 

1948 ҫулта Петя Пинерти ҫичӗ класлӑ шкула питё 
лайӑх паллӑсемпе вёренсе пётерет, Мухтав грамоти 
илме тивёҫет, пёлёвне ӳстерме Канашри финанс тех-
никумне каять. Ӑна унта экзаменсӑрах йышӑнаҫҫё. 
Ашшё фронтра пуҫ хунӑ тесе ачана общежитие те 
вырнаҫтарнӑ . 

Тата ҫакна аса илетчӗ П. Лыжев: «Техникум кивё, 
хӑлтӑр-халтӑр ҫуртраччӗ. Ӑна ҫёнетме укҫа тупма клас-
семпе черетленсе вакун пушатма ҫӳреттёмёр». 1951 

ҫулта техникума ӑнӑҫлӑ вӗҫленӗ хыҫҫӑн ҫамрӑк спе-
циалиста, Раҫҫей Финанс министерстви палӑртнипе, 
кӳршӗллӗ Мари АССРне ӗҫлеме яраҫҫӗ. Кунта ӑна Па-
раньга районӗн финас пайӗн бухгалтерне лартаҫҫӗ. 
Тепӗр ҫултан 17 ҫулти Петр Лыжева, пултарулӑхне 
кура, Сенур районӗнчи финанс пайӗн тёп бухгалтерне 
ҫирёплетеҫҫӗ. 

- Ҫак тарана ҫитсе тӗлӗнме пӑрахмастӑп, - тетчӗ 
Петр Михайлович, - мӗнле-ха вун ҫичӗ ҫулти ачана тӗп 
бухгалтерта ӗҫлеме шаннӑ? Хам та пултарнӑ пулӗ ҫав. 
Вӑхӑчӗ ҫапла пулнӑ-ҫке-ха: ачасем ҫитӗннисен ретне 
иртерех тӑнӑ . 

Тепӗр виҫӗ уйӑхран Петр Лыжева ҫара илнё. 
Ҫартан таврӑнсан Вӑтакас каччи тӑван тӑрӑхра 

ӗҫлеме юлать. Республика Финанс министерствин-
че ӑна ЧАССР перекет кассии тата патшалӑх кредит 
управленийӗн пуҫлӑхӗ Я.Е. Дубровский патне кайма 
сӗнеҫҫӗ. Яким Емельянович П. Лыжева Октябрьски 
районӗнчи перекет кассин бухгалтерӗ пулма шанать. 

- Эпӗ унта ӗҫленӗ ҫулсенче, - тетчӗ Петр Михай-
лович, - пирӗн пата икӗ хут ревизорсем пырса кайрӗҫ. 
Манӑн ӗҫ-пуҫ тивӗҫлӗ те йӗркеллӗ пулнӑран-ши, 
республикӑри ревизорсен пуҫлӑхӗ А.Д. Буренков мана 
хӑй штатне илчё. Ҫӗнё вырӑнта ӗҫлеме пуҫланӑ ҫулсем 
маншӑн питех те палӑрӑмлӑ пулчӗҫ. Иртнӗ ӗмӗрӗн 50-
мӗш ҫулӗсенче ЧАССР Финанс министерстви перекет 
кассисене халӑха заемсем ҫырӑнтарма хушрӗ. Колхоз-
никсем патне килӗрен киле ҫӳресе шалӑвне малашне 
кассӑна хывма агитацилемеллеччӗ. Ял ҫынни ун чух-
не алла укҫа тытса курман. Ёҫ кунӗшӗн тырӑ , утӑ-улӑм 
панӑ. Ял ҫыннисем пире тырӑ паратчӗҫ, эпир ҫавна 
ӗнентерекен хут - облигаци. 

А.Д. Буренков пенсие тухма вӑхӑт ҫитсен хӑйӗн 
вырӑнне пултаруллӑ та ӗҫчен, малашлӑха уҫӑмлӑ кур-
са таракан Петр Лыжева сӗннӗ. 1967 ҫулта Петр Ми-
хайлович Пӗтӗм Союзри куҫӑмсӑр вӗренмелли финан-
спа экономика институтне ӑнӑҫлӑ пӗтерет, алла ҫакна 
ҫирёплетекен диплом илет. 

1975 ҫулта П.М. Лыжева Чӑваш АССР патшалӑх 
перекет кассин тата ЧАССР патшалӑх кредит ревизи 
пайӗн пуҫлӑхӗн ҫумне лартаҫҫӗ. 1977 ҫулхи ака уйӑхӗн 
14-мӗшӗнче ӑна кредит пуҫлӑхӗ пулма шанаҫҫӗ. 

Петр Михайлович пёр ялтах ҫуралса пӗрле ӳснӗ 
ырӑ кӑмӑллӑ та ӗҫчен Елизавета Александровнӑпа 
мӑшӑрланса тӑватӑ ывӑл ӳстернӗ. Асли, Вячеслав, 
Чернобыль «тамӑкӗнче» пулнӑ. Иккӗмӗшне, Андриян 
Николаев космоса ҫӗкленнӗ кун ҫӗр ҫине килнӗскере, 
унӑн ятне панӑ. Вӑл Тюмень облаҫӗнче пурӑнать, 
мӑшӑрӗпе хӗрпе ывӑл ӳстереҫҫӗ. Виҫҫӗмӗшне аслашшӗ, 
тӑваттӑмӗшне кукашшӗ ячӗпе ҫӳреме пилленӗ. Вӗсем 
Шупашкарта пурӑнаҫҫӗ. 

Пушӑ вӑхӑт тупӑнсан П.Лыжев чӑваш писателӗсен 
кӗнекине алла илетчӗ. 

«Чӑвашла вулама тытӑнатӑп та чун уҫӑлать, 
пурӑнас килсе каять», - тетчӗ. 

Микрофон умӗнче - Иван Перов 

Аллӑмра - «У микрофона - Иван Перов» кӗнеке. 
Вӑл нумай пулмасть Шупашкарти «Ҫӗнӗ Вӑхӑт» типо-
графире кун ҫути курнӑ. Пухса хатӗрлекенӗ - Н.Г. Гри-
горьев. Кӗнеке геройӗ 1960 ҫулта хӑй ҫуралнӑ Кунер 
ялӗнчи (Куславкка районӗ) ҫичӗ класлӑ шкула Хисеп 
хучӗпе пӗтернӗ. Вӑл общество ӗҫӗсенче те маттуррисен-
чен пӗри пулнӑ. 

Малашлӑха ӑнтӑлакан ҫамрӑк И.Н. Ульянов ячӗллӗ 
Чӑваш патшалӑх университечӗн историпе филологи 
факультетӗнче вӗреннӗ. Тӑван районӗнчи Ырашпулӑх 
вӑтам шкулӗнче чӑваш чӗлхипе литератури вӗрентнипе 
пӗрлех Иван Николаевич шкул директорӗн класс 
тулашӗнчи йӗркелӳҫи те пулнӑ. Каярах ӑна Вӑрмар 
районӗнчи Хуруйӗнчи сакӑр ҫул вӗренмелли шкул ди-
ректорне лартнӑ . 1980 ҫулта Иван Николаевич ҫемйипе 

Шупашкара куҫса килнӗ, радиола телекурав комитетне 
ӗҫе вырнаҫнӑ. 

Иван Перов ҫавӑнтанпа радио валли тӗрлӗ ыйтупа 
ҫӗр-ҫӗр кӑларӑм хатӗрленӗ. Вӗсем итлекенсене ҫӗнӗлӗх 
кӳреҫҫӗ, канӑҫсӑрлантараҫҫӗ, пурнӑҫ пирки шухӑшлама 
хистеҫҫӗ. Ҫакӑншӑн хисеплеҫҫӗ-юратаҫҫӗ те Иван Нико-
лаевич Перова радио итлекенсем. 

Кёнекере Перова ӗҫе мёнле илни пирки Чӑваш ра-
диопа телекурав комитечӗн председателӗ пулнӑ Павел 
Афиногенович Крысин кал аса пани пур: 

— 1980 ҫулхи нарӑс уйӑхӗн пёр кунӗнче ман пата 
ӗҫе «Коммунизм ялавӗ» («Хыпар») хаҫат редакторё Де-
мьян Филиппович Семенов пгӑнкӑравларӗ. Вал мана ун 
патне хаҫат ӗҫне юратакан ҫамрӑк килнине пӗлтерчӗ. 
Ёҫ шырать. Анчах хаҫатра вырӑн ҫуккине те каларӗ. 
Май килсен ӑна радиора вырнаҫтарма ыйтрӗ. Ҫапла 
тӗл пултӑмӑр Иван Перовпа, - ҫырать Павел Крысин 
кӗскен асӑннӑ кӗнекере. - Калаҫура вӑл мана хӑй чӑн-
чӑнах радиора ӗҫлеме пултарнине ӗнентерчӗ. 

Иван Перов паян та микрофон умёнче. 

Ырӑ чунлӑхӗпе ӑшӑ кӑмӑллӑхӗ 
пурнӑҫне вӑрӑмлатаҫҫё 

Ҫ уралнӑ Санькасси ялёнчи пуҫламӑш шкулта тӑватӑ 
класс пётернӗ хыҫҫӑн малалла вӗренме Шӑмашар 
ҫырми леш енчи ҫӗр тӑрӑхӗнчи Шурка ялӗнчи ҫичӗ 
класлӑ шкула ҫӳреме тытӑнтӑмӑр. Ачисем сахал мар -
аллӑна капашаҫҫё. Асӑннӑ шкула Санькассинче уҫмалла 
пулнӑ тенине пёрре ҫеҫ мар илтме тӳр килнӗ пурнӑҫ 
тӑршшӗнче. Анчах шкул пысӑках мар, тёрёсрех асӑннӑ 
ялтан чылай пӗчӗкрех Шурка ялё ҫыннисем, уйрӑмах 
Филипп Васильевич Васильев, Тимофей Петрович Пе-
тров тата ытти аслӑ пёлӳллё маттурсем тӑрӑшнипе 
ҫӳлерех асӑннӑ ялта ёҫлеме тытӑнать. Ҫуртне - ҫӗнӗ 

пӗренесенчен купаланӑ. Кӑштахранах ачасене ал ӗҫне 
вӗрентмелли мастерской ҫуртне те хӑпартса лартнӑ . 
Кунти улма-ҫырла сачӗпе тата пахча-ҫимӗҫ ӳстерекен 
тӑрӑхпа шкула тӗрлӗ ҫӗртен пыракансем тата районти 
вӗрентӳ пайӗнче ӗҫлекенсем питӗ кӑсӑкланатчӗҫ, вӗсем 
ытти шкултисене те шуркасем пек ёҫлеме хушнӑ-суннӑ. 
Халӗ ҫав таврара - тӑрӑхра вӑрманти пек тӗрлӗ йывӑҫ 
кашласа ӳсет. Улмуҫҫисем пачах курӑнмаҫҫӗ. 

Пире вырӑс чӗлхипе литературине вёрентекен 
И.П. Петров хӑй ку шкултан каяссине виҫӗ эрне мала-
рах пӗлтернӗччӗ. Вӑл пире малашне те нимӗнле ӗҫрен 
хӑрамасӑр тёрлӗ ӗҫе активлӑ хутшӑнма тата ӑна тивӗҫлӗ 
пурнӑҫлама, вӗренӳре тата пысӑкрах ӳсӗмсем тума сёнчӗ. 
Ун вырӑине хӗрарӑм учительница килет-мӗн. 

...1958-мӗш ҫулхи октябрь. Ҫав кун пӗрремӗш урок 
- вырӑс литератури. Класа шкул директорӗ Тимофей 
Петровичпа вӑтам пӳллӗ хёр кӗрсе тӑчӗҫ. Мӗнле чи-
пер сӑн-питлӗ вӑл! Типтерлӗ тумланнӑ. Хӑйне, ачасем 
умӗнче пулсан та, вӑтанчӑклӑ тыткалать. «Ай мӗнле 
хӗр ку», - терӗҫ ман пекех ыттисем те. Гурьев Михаил 
вара, вӑл таҫта та малтаччё, ура ҫине тӑчӗ те: «Ку пике 
чанахах учительница-и вара?» - тесе ыйтрё. 

Тимофей Петрович ун ҫине кӑшт ҫирӗпрех куҫпа 
пӑхса илчӗ те: 

- Ҫапла, малашне вӑл сире вырӑс чӗлхи тата 
литературине вӗрентӗ. Тата ҫакна каласшӑн: вӑл 
вӗрентекен предметсене юратӑр, киле панӑ ӗҫсене пур-
не те пурнӑҫлама тӑрӑшӑр. Ҫапла тусан икӗ енӗн те ӗҫ 
ӑнса пырӗ. 

Юлашкинчен вӑл вӗрентекенӗн хушамачёпе ашшӗ 
ятне пӗлтерчӗ. 

Раиса Александровна Чурачӑк районне кӗрекен 
(халӗ - Красноармейски) Ҫӗньялта ҫӗр ҫине килнӗ. 
Вёсен ҫемьере пилӗк ача пулнӑ. Халӗ иккӗшӗ ҫук ӗнтӗ. 
Амӑшӗ вӗсене пӗччен ӳстернӗ, туттипе выҫҫи юнашарах 
пулнӑ. Раиса ҫавна пӑхмасӑр вӗренме тӑрӑшнӑ . Мал-
тан вӑл Ҫӗрпӳ хулинчи культурӑпа ҫутӗҫ училищине 

вӗренме кӗнӗ. Ара, хӗрача юрлама та ташлама юратнӑ-
ҫке-ха. Ахальтен мар вӑл ку енӗпе шкулта маттуррисен-
чен пӗри пулнӑ. Ялтан асӑннӑ училищӑна вӗсем иккӗн 
кайнӑ, анчах тепри вӗренме кӗмелӗх балл пухайман. 
Раиса пӗччен пулсан та Ҫӗньялпа Санькасси, Тутарла 
Кӑнаш ялӗсем витӗр тухса Рынка салине ҫитсе Ҫӗрпӳ 
хулине утнӑ. 

- Виҫӗ уйӑха яхӑн ҫапла тертленнӗ хыҫҫӑн, - тет Ра-
иса Александровна, - эпӗ йытӑ-качка та кашкӑр ҫӑварне 
лекесрен хӑраса мана анне вӗренме ҫӳреме чарчӗ. 

Ҫав ҫулсенче «тукмак хӳресем» чӑнахах нумай 
пулнӑ, сахал мар ҫынна ҫут тӗнчерен «уйӑрнӑ». 

Раиса Александровнӑшӑн шкулта аслӑ классенче 
вӗренме пуҫланӑ ҫулсенче учитель профессийӗ те ют 
мар пулса тӑнӑ . Амӑшӗ ҫакӑншӑн савӑннӑ. Тепӗр ҫул 
хӗр республика тёп хулине - Шупашкара ҫул тытать, 
И.Я.Яковлев ячӗллӗ чӑваш патшалӑх педагогика ин-
ститутне (халӗ университет) пӗр йывӑрлӑхсӑр вӗренме 
кӗрет... 

1956 ҫулта Аслӑ шкул дипломне алла илнӗ хӗре 
халӗ Ҫӗрпӳ районне кӗрекен Метикасси шкулӗнче ӗҫ 
вырӑнӗ тупса параҫҫӗ. Кунта пӗр вӗренӳ ҫулӗ иртнӗ 
хыҫҫӑн, ӑна Лапра ялӗнчи шкула куҫараҫҫӗ. Раиса 
Александровна ҫак шкулта та хӑй чӑн-чӑнах лайӑх 
вӗрентекен пулнине ҫирӗплетет. Тепӗр ҫул вӑл халӗ 
Красноамейски районӗнчи Шурка ялӗнчи ҫичӗ класлӑ 
шкулта ӗҫлеме тытӑнать, хӑйӗн маттурлӑхӗпе ыт-
тисене ӗҫре хавхалантарать. Тӗрлӗ ҫулсенче ҫӗр ҫине 
килнӗ паянхи вулакана ҫакна аса илтерни-пӗлтерни 
вырӑнлӑ пулӗ тетӗп: ҫӳлерех асӑннӑ ялсем ун чухне 
пурте Чурачӑк районне кӗнӗ. Шурка ялӗ таврашӗнчи 
ытти ялсен ачисем те аслӑ классенче Чурачӑк салинчи 
вӑтам шкулта вёреннӗ. 

Пурнӑҫра кирек-камӑн та темӗн те сиксе тухма пул-
тарать. Хӑйсене хӑвӑрт чапа кӑларас текен милицонер-
сем Раиса Александровнӑн мӑшӑрне усал ёҫ тунӑ: «ҫын 
вӗлернӗ», - тесе айӑплаҫҫё. Ӑна хӑй туман ӗҫе тунӑ тесе 
йышӑнма сӗнеҫҫӗ, сахал мар хёненё-асаплантарнӑ та. 

Арҫын хӑй тӗрӗс ҫын пулнине пурнӑҫӗнчи тӗрлӗ тӗслӗх 
те фактсемпе ӗнентернине шута та илмеҫҫӗ пакунли-
сем. Ҫавӑнпа ҫемье пуҫӗ хӑй ҫине алӑ хурать - ҫакӑнать, 
ҫут тӗнчерен вӑхӑтсӑр уйрӑлать. 

Ҫак мӑшӑр пилӗк ача ҫуратса ӳстернӗ, пурнӑҫ 
ҫулӗ ҫине кӑларнӑ . Мӑнукӗ те прамнукӗсем аслашшӗ-
асламӑшӗ, кукашшӗ-кукамӑшӗ пек ӗҫлӗ те ҫирӗп 
кӑмӑллӑ , ума лартнӑ тӗллеве йывӑр пулсан та ӑна 
пурнӑҫлаҫҫех. 

Раиса Александровна Алексеева вун сакӑр ҫул ка-
ялла тин ӗҫ «тилхепине» пӑрахнӑ. Вӑл - тёлӗнмелле 
ҫын. ҫулне кура мар мӗн кӑна астумасть, паянхи кунран 
та юлмасть, тӗрлӗ хаҫат та журнал ҫырӑнса илсе ву-
лать. Радио итлет, телепередачӑсем те пӑхать, ҫынсем 
хушшине тухса ҫӳрет, хӑй мӗн пӗлнине-курнине ытти-
семпе пайлать. Ӑна хӑй вӗреитнӗ ачасем те манмаҫҫӗ, 
килне пырса ҫӳреҫҫӗ. Нумай пулмасть Раиса Алек-
сандровна патӗнче Красноармейски районне кӗрекен 
Санькасси ял ачисем пулнӑ, халӗ тӗрлӗ ҫӗрте тымар 
янӑскерсем автомашинӑпа тиенсе пынӑ: тӗрлӗ апат-
ҫимӗҫие, парнепе. Хӑшӗ-пӗри вӗсенчен утмӑл ҫул урлӑ 
та каҫнӑ ӗнтӗ. Ҫавӑн пекех ырӑ кӑмӑллӑ ҫын патне ял 
ҫыннисем те час-часах пыраҫҫӗ, хӑйсен ыйтӑвӗ ҫине ху-
рав тупаҫҫӗ. «Манӑн кӑмӑл вёсен ӑшшипе ӑшӑнать», — 
тет Раиса Александровна. Ҫапла пултӑр ялан, хисеплӗ 
вӗрентекенӗмӗр. 

Ӑс панӑшӑн тав тӑваҫҫӗ 

Валерий Элӗк тӑрӑхӗнче ҫуралса ӳссе республикӑн 
тӗп хулинче тымар янӑ. Пултаруллӑ арҫын вӑл. «Алли 
ылтӑн», - теҫҫё ун пеккисем пирки халӑхра. Вале-
рий - платник-столяр та, тимӗрҫӗ те. Кӑмака купала-
ма та, ун умне тӑрса ҫӑкӑр-кукӑль пӗҫерме те пулта-
рать. Килӗштерсе пурӑнатчӗҫ вӗсем арӑмӗпе. Шел те, 

ывӑлӗпе хӗрӗ ӳссе ҫитӗннӗ ҫӗрелле арӑмӗ ҫут тӗнчерен 
вӑхӑтсӑр уйрӑлнӑ. Арҫын пурнӑҫ ҫулё вӗҫне пӗччен 
тухма шутланӑ. Ҫемье ҫавӑрнӑ ачисем вара ашшӗне 
апла пурӑнтарасшӑн мар, арӑм тупма сӗннӗ-хистенӗ. 
Вӗсенчен иртеймерӗ арҫын, ӗҫчен те пултаруллӑ 
хӗрарӑмпа тӗл пулса мӑшӑрланчӗ. Иккӗмӗш арӑмӗ 
те ҫуралнӑ тӑрӑхранах. Ҫавна май тӑван ене кайсах 
тӑраҫҫӗ. Тепӗр ывӑлне ашшӗ-амӑшӗ пӗчӗкренех ӗҫре 
пиҫӗхтернӗ. Вӑл ҫичӗ-сакӑр ҫул тултарсанах алла ҫава 
тытнӑ , кил-ҫуртра пулӑшнӑ. 

Балерин иккӗмӗш арӑмӗн аппӑшӗпе упӑшки 
вара эрех кӗленчипе стакана алӑран яман. Мухмӑр-
сухрӑмпа нушаланнӑ , пӗр-пӗринпе хирӗҫнӗ. Хӑлхи 
«йӳҫме» тытӑннӑ Балерин пуҫанине тата аппӑшне 
итлес те, курас та килми пулнӑ. Вӗсене ӑса кӗртме 
тӗв тунӑ вӑл. Ҫапла пӗррехинче, мунча хутнӑ кун, 
ӳсӗрскерсене ҫӑвӑнма пӗрле кӗртсе янӑ . Ӑшши 
сивӗнме пуҫланӑ-ха. Валерий мунча алӑкне тул енчен 
тӗкӗлесе хунӑ. Лешсем тем пек йӑлӑнсан та уҫман... 
Малашнехи пурнӑҫ пирки тӗплӗн шухӑшлама хушнӑ 
кӑна. Икӗ талӑк ларнӑ мӗскӗнсем мунчара мухмӑр-
сухмӑр кӑларса. Тӗлӗнмелле те, ун хыҫҫӑн вӗсем 
эрехрен пачах сивӗннӗ. Халӗ ҫулталӑк ытла ӗнтӗ 
алла черкке тытмаҫҫӗ. Ҫемъере килӗшӳпе ҫураҫулӑх 
хуҫаланнӑшӑн тӑванӗсем те питӗ савӑнаҫҫӗ, Валерие 
тав тӑваҫҫӗ. 

Тем те кӑтартёҫ... 

Санькасси ялӗн Услӑх тӑрӑхӗнчи ҫӗрӗ халӗ Ҫӗрпӳ 
районӗнчи Тӗрер Именкасси ялӗн ҫӗрӗпе Услӑх ҫырмипе 
чикӗленет. Тӗрерсем иртнӗ ӗмӗрӗн 50-мӗш ҫулӗсенче 
колхоз сыснисене валли выльӑх кишӗрӗ акатчӗҫ. Вӑл, 
шупка сарӑ тӗслӗ ҫимӗҫ, ҫитӗннӗ ҫыннӑн ал тунинчен 
те пысӑкрах ӳсетчӗ. Тути - кӑшт кӑвасакчӗ. 

Юркка туе хамӑр урам тӑрӑхёнчи вӗт-шакӑра кишӗр 
ӳсекен тӑрӑха ертсе кайрӗ. Ҫула май вӑл пире ҫак ҫимӗҫ 
сыснасене ҫеҫ мар, ачасене те хӑвӑрт ӳсме (те суя, те 
чӑн) пулӑшнине пӗлтерчӗ. Ҫак чӑнлӑха вӑл ашшӗ ка-
ланинчен пӗлет мӗн. 

Эпир, ҫакна илтсен, паллах савӑнтӑмӑр: пирӗн 
те хӑвӑртрах ӳссе пиччесем пек салтак пулас килет-
ҫке-ха. Ҫул ҫинче выляса-тӗккелешсе пырса Услӑх 
ҫырмине ҫитнине те сисмерӗмӗр. Кишӗре Тӗрер Имен-
касси колхозникӗсем хӑйсен ялӗнчи ҫурҫӗр хӗвел анӑҫ 
тӑрӑхӗнчи анана акнӑ. 

Юркка командир пире ҫырмара та, ана ҫинче те 
хамӑра шӑп тытмалли пирки ӑнланатрчӗ. Унсӑрӑн 
хуралҫӑ хӑвӑрт асӑрхама пултарать. 

Ваҫли Ҫерушши ана ҫине кӗпесӗр-мӗнсёр хӑпарма 
сӗнчӗ. Хуралҫӑ пире курсан: «Шуйттансем килчӗҫ тесе 
хӑраса тарӗ», - терӗ. 

Пиллӗкӗн-улттӑн кӗпепе йӗме хывса ҫырман су-
лахай ҫыранне чупса хӑпартӑмӑр. Тарӑннӑн сывласа 
илсе кӑшт лӑплансан кишӗр тӑпӑлтарма тытӑнтӑмӑр. 
Тухасшӑн мар вӑрӑмскерсем ҫӗр «ытамӗнчен» - хуҫӑлса 
юлаҫҫӗ. Манӑн алӑсенчи иккӗшӗ-виҫҫӗшӗ ҫеҫ лайӑх 
кӑкланчӗҫ. Тӑрӑшса ӗҫленӗ май хуралҫӑ хамӑр паталла 
ҫывхарнине сисмен те эпир. 

- Ак сире, ак сире, шуйттан ҫурисене, - тесе аллин-
чи пушшипе пире ҫапас тесе хӑлаҫланчӗ хуралҫӑ. 

Петюшпа Ҫтаппана пушӑ вёҫё лекрё пулмалла: 
вёсен ӳт ҫинче вырӑн-вырӑн йӗр те пурччё. 

Эпир, кӑшт пысӑкраххисем, алӑри кишёрсене 
ҫирёпрех тытса, ҫырманалла чупрӑмӑр. Хуса ҫит пире! 

Кишёр анине хураллакан уксах арҫьга пирён хыҫҫӑн 
ҫырмана анмарӗ, аллинчи пушӑ аврипе юнаса: 

- Тепре килсен аванах лектеретёп сире. Кирлё ҫёре 
евитлӗп тата! - терё. 



Ӑслӑ йытӑ 

Республика тӗп хулинчи ҫынсене тӗрлӗ урама илсе 
ҫитерекен траиспортӑи Максим Горький урам ячӗллӗ 
чарӑнӑва иккӗн пырса ҫитрӗҫ. Арҫыииии аллинче -
вӑлта патаккисем, хӗрарӑмӗ йытӑ ҫавӑтнӑ. Хам-хамӗ 
ҫӳллех мар, анчах урисем кӗске те тӗреклӗ. Ҫурӑмӗ вара 
сак пек сарлака, тути-ҫӑварӗ - тем пысӑкӑш, сӗлеки 
тумлать, шӑлие йӗрет, ывӑннине пула вӑрӑммӑн сыв-
лать. Вӑхӑт - 22 сехет те 40 минут. 

Кӑшт тӑрсан мӑшӑрӗ арӑмне: 
- Айтӑр ҫуран каяр, аякра мар вӗт, пилӗк-ултӑ ми-

нут утмалӑх ҫеҫ, - тет хӑйсен хваттерӗ вырнаҫнӑ ҫурт 
пирки. 

Йытта хӗрарӑм та, арҫын та утма «чӗнеҫҫӗ», ҫавӑтнӑ 
чӗн кантринчен те турткалаҫҫӗ, вӑл вырӑнтан та та-
пранмасть, урисене тем ҫумне пӑтапа ҫапса лартнӑ 
тейён. 

Пилӗк-ҫичӗ минутран троллейбус ҫитсе чарӑнчӗ. 
Алӑк уҫӑлнӑ-уҫӑлман йытӑ ялт сиксе хӑиарса та тӑчӗ 
транспорт ҫине. 

Хуҫисем каланӑ тӑрӑх, ҫынсене хулара илсе ҫӳрекен 
ытти транспорта та лайӑх «пёлет» вёсен «Савви», 
ҫынсенчен малтан кёрсе тӑрать вӑл унта. Пыр та калаҫ 
— чӑн тӗлӗнмелле йытӑ . Хӑйённё пек «тӑвас» тенё чухне 
хуҫисене, хӑйне тӑрантаракансене те итлемест иккен. 
Пӗчӗк хуҫине ытла алхаснӑшӑн ашшё-амӑшё ятланӑ 
чухне вара ӑна ялан «хӳтӗлет», мӑннисем ҫинелле 
талпӑнса хамлатсах вӗрет тет. Кӳршёллё хваттерсенчи 
ачасене те пӗлет «Савва», вёсемпе те выляма хатӗр. 

Вӑрласан - вӑрра тухан 

1941-1945 ҫулсенчи Тӑван ҫёр-шывӑн фашист-
ла Германие хирёҫ пынӑ вӑрҫӑ ҫулӗсенче ҫёр ҫине 

килнӗ ачасен пурнӑҫӗ ҫӑмӑл марччӗ: мӗн пӗчӗкрен 
ҫитменлӗхре выҫӑллӑ-тутӑллӑ пурӑннӑ. Вӗсем, апла 
пулсан та амӑшӗсене пӗчӗклех тӗрлӗ ӗҫре пулӑшма 
ӑнтӑлнӑ , колхоз ӗҫне те хапӑл хутшӑннӑ. 

Санькасси ялӗн Йӑлӑм Урам вӗҫӗнче иртнӗ ӗмӗрӗн 
аллӑмӗш ҫулӗсенче пушӑ пахча вырӑнӗсем пурччӗ. Икӗ 
яла пӗрлештерсе тӑракан «За коммунизм» колхоз вӗсене 
пушӑ вырттарман, кишӗр те хӑяр акнӑ, купӑста лартнӑ. 
Ҫав ҫимӗҫсен йӑранӗсене кӗҫӗнрех классенче вӗренекен 
ачасем шӑварса та ҫум курӑкӗсенчен тасатса тӑратчӗҫ. 
Шыва малтанхи ҫулсенче - Мирун хушшинчи пӗверен, 
каярах ҫырма тӑршшӗнче ҫӳлерехре пӗвеленӗ Тури 
пӗверен йӑтнӑ. Хӑяр та кишӗр арҫын аллин шӗвӗр пӳрни 
пысӑкӗш ҫитӗнсенех аслӑрах ачасем пӗчӗкреххисене 
асӑннӑ ҫимӗҫсене вӑрлама хӗтӗртетчӗҫ. Майлаштар-
са килсен хамӑра та лекетчӗ. Акӑ татнӑ та кӑкланӑ 
ҫимӗҫсене, манран пӗр ҫул патнелле аслӑрах Туляпа 
хивсене чикме ҫеҫ ӗлкӗртӗмӗр, пире Манмах Ҫӳппи ал-
сенчен ярса та тытрӗ. Вӑл эпир мӗн хӑтланнине хӑйсен 
пахчи кранӗнчи йывӑҫ тӗмми хыҫӗнче пытанса тӑрса 
пӑхнӑ иккен. Пире вӑл алӑсенчен ҫирӗпрех ҫавӑрса 
тытрӗ те колхоз правленине илсе кайрӗ. 

- Ку ачасене ӑҫтан тупса ҫавӑтса килтӗи? — ыйтрӗ 
колхоз председателӗ Лаврентий Захарович аслинчен. 

- Колхоз ҫимӗҫне вӑрлама пынӑ, - пӗлтерчӗ Ҫӳппи 
пичче. - Кӑларӑр-ха хивӗрсенчен вӑрланӑ кишӗрпе 
хӑяра! - терӗ сассине хӑпартса пире ҫапма аллине 
ҫӗклесе. 

- Чарӑн кӑшкӑрма, Георгий Васильевич! Ачасене 
хӑратса мар, мӗн тусан мӗн пулассине ӑнлантарса парса 
вӗрентмелле, - терӗ Лаврентий Захарович сӗтел хуш-
шинчен тухнӑ май. - Килӗр-ха кунтарах, шӑпӑрлансем. 

Эпир ҫӑвара шыв сыпнӑн ним чӗнмесӗр асли умне 
пырса тӑтӑмӑр та ҫак тарана ҫитсе те курманнине 
куртӑмӑр: унӑн сулахай аллин пас пӳрнепе шёвӗрри 
ҫук иккен, вӑрҫӑра амантнӑ. Председатель пире хив-
ри кишӗре те хӑяра кӑларма хушрӗ. Ту ляпа иксӗмӗр 

пӗр-пӗрин ҫине ыйтуллӑн пӑхса илтӗмӗр те пилӗкри 
пиҫиххисене салтса ятӑмӑр. Ҫимӗҫсем шапӑр! урай-
не ӳкрӗҫ. Унта пурӗ - пилӗкшер хӑяр та ҫавӑн чухлех 
кишӗр. 

- Ачасем, вӑрлани лайӑх мар. Пӗрре аҫу-аннӳне 
намӑса кӑларатӑр, вёсен ырӑ ятне пӗтеретӗр. Хӑвӑра 
вара тӗрмене хупӗҫ. Сирӗн тӗрмере ларас килет-и? -
ыйтать асли. 

- Ҫу-ук, - хуравлатпӑр харӑссӑн, - ларас килмест. 
Эпир урӑх вӑйламаспӑй, председатель пичче, каҫайӑр 
пире тархасшӑн. 

...Пирӗн куҫсенче куҫҫуль пӗрчисем чӑмӑртанчӗҫ. 
- Хӑвӑр йӑнӑш тунине чӑн-чӑнах ӑнлантӑр пулсан, 

каҫаратӑп. Ҫынсен пахчине те ан кӗрӗр, колхозӑнне 
те ан вӑрлӑр. Колхозӑн хӑвӑрӑннах вӗт, мӗн пур кол-
хозниксен. Кӗрхи уйӑх ҫывхарнӑ май кишӗре кӑларса, 
хӑярне татса ӗҫлекенсене пурне те ӗҫ кунӗпе салатса 
паратпӑр. 

- Мӗн ӑнланаҫҫӗ вӗсем, - тет Ҫӳппи пичче. - Пӗр 
хӑлхаран кёрет те тепринчен тухса та каять вёсен. 

- Ӑнланчӗҫех, каҫарма та ыйтрӗҫ, - терӗ Лаврентий 
Захарович. 

- Халӗ урайӗнчи ҫимӗҫсене пуҫтарӑр та киле кайӑр. 
Киле ҫитсен аҫу-аннӳне хӑярпа кишёр пахчинче тата 
колхоз правлени ҫуртёнче мён пулса иртни пирки тӗпӗ-
йёрёпе каласа парӑр. Ытти ачасем патне те ҫитерӗр 
вӑрлани лайӑх мар ёҫ пулнине. 

Эпир айӑпӑмӑра туйса, пуҫӑмӑрсене пӗксе те 
намӑсланса правлени ҫуртёнчен тухса кайрӑмӑр... 

Юнпа пӗвеннӗ йёркесем... 

Николай Алексеевич Островский ҫыравҫӑн «Хурҫӑ 
мӗнле хӗрнӗ» произведенийӗнчи Павел Корчагин пек 
ҫын чӑваш ҫӗрӗнче те пур. Вӑл - Вӑрмар районӗнчи Ка-

валти 90 ҫул тултарнӑ Григорий Васильевич Моклаков. 
Мӗн ачаран ӗҫчен, хӑюллӑ та хастар, ыттисемшӗн ырӑ 
тӗслӗх иулиӑ Гриша. 

Григорий 1940 ҫулта вуиӑ класс ӑиӑҫлӑ вӗренсе 
пӗтернӗ хыҫҫӑи Хусанти фиианспа экономика инсти-
тутне вӗренме кӗрет. Ҫав ҫул аслӑ шкулта укҫа тӳлесе 
вӗренмелле йӗрке туса хурсан, унтан пӑрахса каять. 
Ашшӗ-амӑшӗ ун валли укҫа тупайрас ҫуккине пӗлнё-
ӑнланнӑ-ҫке-ха каччӑ. 

Ҫапла Гриша ашшӗпе пӗр вӑхӑт платникре ӗҫлет, 
Мускав хулинчи «Мостелефонстрой» организацире вӑй 
хурать... 

Григорий Васильевич Моклаков Тӑван ҫӗр-шьшӑн 
1941-1945 ҫулсенчи Аслӑ вӑрҫи пуҫланнӑ кунсенче тӗп 
хуламӑрта Мускавра пулнӑ. Салтак ҫулӗ ӑна Сталин-
град хулине илсе ҫитерет. Унта вӑл малтанхи кунсен-
чех паттӑррӑн ҫапӑҫать. Ҫакӑнта каччӑ тӑшман бомбин 
вӗтӗ осколоксем куҫӗсене кӗрсе тулнине пула яланлӑхах 
суккӑрланать. Апла пулсан та вӑл, пурнӑҫа ҫав тери юра-
таканскер, малашлӑхра хӑйӗн вырӑнне тупма пултарнӑ. 

Ҫуралнӑ ялне таврӑнсан каччӑ бригадирта ӗҫлет, 
клуб заведующийӗнче тӑрӑшать. Куҫ курманнисен Ка-
наш хулинчи ятарлӑ шкулти ачасене баянпа выляма 
вӗрентет. Унтан юрӑсем хайлама тытӑнать. Григорий 
Моклаков пурӗ 160 юрӑ хывнӑ. Вӗсенчен нумайӑшӗ 
Чӑваш радио фондӗнче упранать. Ҫавсен шутӗнче 
«Лена партизанка», «Никита Зарубин ҫинчен хывнӑ 
юрӑ», «Аннем, ан кулян», «Паттӑра — ӗмӗрлӗх палӑк» 
тата ыттисем. 

Григорий Васильевич хӑй службӑра тӑнӑ легендар-
лӑ 62-мӗш ҫара чысласа Украина сӑвӑҫи Микола Упе-
ни ҫырнӑ сӑвва та юрра хывнӑ. Вӑл пӗрремӗш хут 1980 
ҫулта Пӗтӗм Союзри радиопа янӑранӑ. Передачӑна 
Юрий Левитан ертсе пынӑ. 

1952 ҫулта Г.В. Моклакова Канаш хулинчи «Куҫ 
курманнисен» предприятине ӗҫлеме куҫараҫҫӗ. Вӑл 
йӗркеленӗ хор тӗрлӗ предприятипе организацире, ял-
семпе саласенче вун-вун концерт кӑтартнӑ . 

1966 ҫулта Григорий Васильевича Шупашкар ху-
лине куҫараҫҫӗ. Вӑл, Республикӑри куҫ курманнисен 
Культура ҫурчӗн директорӗ пулнӑ май, 15 тӗрлӗ кру-
жок йӗркелет, хор ӗҫне вӑйлатать. Григорий Моклаков 
чӑмӑртанӑ хор кашни икӗ ҫулта - тӑван республикӑри 
тата кашни тӑватӑ ҫулта Хусан хулинче ирттерекен 
смотрсене хутшӑннӑ. Хӑйӗн пултарулӑхӗпе ӑсталӑхне 
пула Моклаков маэстро «Чӑваш Республикин тава 
тивӗҫлӗ культура ӗҫченӗ» тата 1994 ҫулта «Раҫҫей 
Федереацийӗн тава тивӗҫлӗ культура ӗҫченӗ» ятсене 
тивӗҫет. 

Сирӗн аллӑрта, хисеплӗ вулаканӑм, Григорий Васи-
льевич Моклаковӑн ҫак кунсенче пичетрен тухнӑ «Юнпа 
пӗвеннӗ йёркесем...» кӗнеке. Ана пухса йӗркелекенӗ тата 
редакторӗ - Ӑсан Уҫӑпӗ. Унта авторӑн «Пурнӑҫ таппи» 
тата «Кун-ҫул историйӗ» поэмисем, аса илӗвӗсем. Унпа 
пӗрлех унта Аркадий Казановӑн «Сӳннӗ хӗвел ҫути» аса 
илӗвӗ те пур. 

Григорий Васильевич Моклаков паян та хӑйне ҫирӗп 
туять, тивӗҫлӗ тытать, радио итлет, пунӑҫри тӗрлӗ хы-
парпа кӑсӑкланать, иртнине паянхи пек ас тӑвать. 

Михаил Сениэль поэт 50 ҫул тултарчӗ 

Михаил Сениэль чӑваш литературине танлӑн, хӑй 
мӗн калас тенине уҫӑмлӑн палӑртса кӗнӗ поэт. Унӑн 
хӑйӗн сассипе кӗвви, чӗлхипе стилӗ. Утти те, кулли те 
хӑйӗн. Пурнӑҫа та пӗр хӑйне евӗр курса-туйса ӑнланать 
вӑл. Унӑн гражданла чун пахалӑхӗ пурри, пурнӑҫри 
улшӑнусене ҫӗкленӳллӗ те илемлӗ кӑмӑлпа витӗр 
курма пӗлни ӑна хӑйӗн пултарулӑхне ӳстерсе пыма, 
творчествӑра ҫитӗнӳсем тума пулӑшать. 

Сениэль вунпӗр кёнеке авторӗ. Унӑн кӗнекисем, 
уйрӑм сӑввисем Шупашкарта, Мускавра, кӳршӗллӗ 
республикӑсемпе облаҫсенчи типографисенче, жур-

налпа хаҫатсенче пичетленнӗ. Ҫапла вара унӑн чы-
лай сӑввисемпе новеллисене, поэмисемпе повеҫӗсене 
вырӑсла, тутарла, белорусла, туркменла, еврейла, осе-
тинла куҫарнӑ. Композиторсем поэтӑн чылай сӑввине 
юрра хывнӑ. 

Михаил Сениэль хӑй те ӑста тӑлмачӑ . Вӑл вырӑс 
тутар, белорус, пӑлхар, венгр, поляк, пушкӑрт поэчӗсен 
сӑввисене чӑваш вулаканӗ патне ҫитернӗ. Ҫав шутра, 
сӑмахран, тутар поэчӗн Заки Нурин «Парне чечекӗ» 
кӗнекине те вӑлах чӑвашла куҫарнӑ. 

М.Сениэлӗн пӗрремӗш кёнеки 1969 ҫулта «Малтан-
хи юр» ятпа пичетленнӗ. Унтан унӑн умлӑн-хыҫлӑн 
«Шкул вальсӗ» - 1971 ҫулта, «Ан пӑшӑрхан эс, аннеҫӗм» 
- 1973 ҫулта кун ҫути курчӗҫ. Вӗсенчен пӗрремӗшне 
кӗҫӗн ҫулхи шкул ачисене, иккӗмӗшне - аслӑ клас-
сенче вӗренекенсене, виҫҫӗмӗшне ҫитӗнсе ҫитнисене 
халалланӑ . Кӗнеке вулакансен умне поэтӑн ачалӑхӗ, 
ҫамрӑклӑхӗ, ҫитӗнсе ҫитнӗ яш-кӗрӗмӗн кулленхи 
пурнӑҫӗ - хуйхи-суйхи, савӑнӑҫӗпе телейӗ тухса тӑрать. 
Ҫапла вара вӑл этем пурнӑҫӗн кашни тапхӑрне ҫав 
вӑхӑт куҫӗпе хак парать. Вулакан поэта мӗн хумхантар-
нине, вӑл мӗн ӗмӗтленнине туйса илет. 

«Манӑн ӗмӗт» сӑвӑра, сӑмахран, поэт ачаллах кам 
пулассине палӑртса, ҫапла ҫырнӑ: 

«Тулта ҫил-ҫапкаланчӑк кас-кассӑн 
кантӑк хуппине пырса силлвт. 
Пушкина каҫ-каҫ вуланӑҫӗмӗн, 
сӑвӑ ҫырас, 
сӑвӑ ҫырас килет...». 

Михаил Сениэлӗн сӑввисемпе поэмисенчи геройсем 
малаш ӗмӗтлӗ, хастар та ӗҫчен ҫынсем, пурнӑҫри иртнӗ 
хӗн-хура асра тытса, тӑнӑҫ пурнӑҫшӑн кӗрешеҫҫӗ. Ҫакна 
«Пирӗн сӑмах» сӑвӑ йӗркисемпе ҫирӗплетме пулать. 

«Аттесем хӑйсвт выҫ фашиста 
тёп туса кӗлне ҫилпв вӗҫтврнӗ. 
Пиччвсвт те вӗсем пек ӑста, 
вӗсем пек маттур пулатпӑр, - тенӗ. 

Аннвсем те - сарӑ инкесем -
фашиста лектернё инквке: 
тырпул устернё, хӗҫ хӑйранӑ, 
чун ку'тсе ҫитсвн, вӑрҫа ӑсаннӑ». 

Поэт тӑван ялне - Саврӑшпуҫне (вӑл Тутарстанри 
Аксу районне кӗрет) чун-чӗререн юратса хитре тӗссемпе 
сӑрлать, унти ҫынсен пурнӑҫ хавалӗпе, савӑнӑҫӗпе, 
юрри-кӗввипе паллаштарать. Ҫакна «Уяв ӗшни» 
поэмӑна вуласан лайӑх куратӑн. 

Михаил Сениэлӗн лирикӑллӑ геройӗ ҫуратнӑ 
ашшӗ-амӑшне, тӑван-пӗтенне, пӗлӗш-тантӑша, кӳр-
шӗ-аршӑна, ял-йыша, пурнӑҫа юратма чӗнет. Поэт 
шухӑшланӑ пек ҫын савӑнӑҫӗ - санӑн савӑнӑҫу, ҫын хуй-
хи - санӑн хуйху пулмалла. Ҫавӑн чухне ҫеҫ эсӗ хӑвна ху 
«Тулли пурнӑҫпа пурӑнатӑп», - теме пултаратӑн. 

Кӗрешӳ вут-ҫулӑмӗллӗ, ирӗк ӗмӗт-туйӑмӗллӗ - фи-
лософилле сӑвӑсем те сахал мар поэтӑн. Вӗсенчен пӗри 
— «Тӑвӑлсем». 

«...Шторм? Тен, тамӑк кӗрлесе тӑратъ? 
Шторм. Хуллен ҫул палуба ҫӗкленсвн 
карапсвм тӑмаҫҫӗ бухтӑра, 
карапсвм тухаҫҫӗ тинӗсе. 
Ҫӑлӑнӑҫ - ирӗк уҫлӑхра кӑна. 
Ҫапӑнмастӑн чул сӑртсвм ҫумне, 
хӑрамастӑн вилӗмрен, кулан, 
парӑнмастӑн эс ӑна, ҫӗнвн. 

Шторм... Анчах та вӑйлӑ тӑвӑлсвм 
тинӗсрв кӑна-и ҫут тӗнчен?! 
Пур таҫта та тӗрлӗ йышшисвм. 
Этемсвн хаяр чӗрисенче 
капланаҫҫӗ вутлӑ тӑвӑлсвм. 
Вутлисвм хӑрушӑ пуринчен». 

Туслӑхпа юрату сӑввисем те чылай асӑннӑ 
кӗнекесенче. 

Михаил Сениэль лирик сӑвӑҫ. Ҫакна «Ҫӗр чунӗ» 
(1987), «Ытарайми» (1981), «Савӑнӑҫ куҫҫулӗ» (1984) 

кӗнекесенчи сӑвӑсемпе ҫирӗплетме пултаратпӑр. Вӗ-
сенче вӑл гражданин - ҫынлӑх тивӗҫӗпе намӑсӗ, унӑн ӑс-
хакӑлӗпе кӑмӑл туйӑмӗ, юратӑвӗпе чунсӑрлӑхё, пурнӑҫ 
тӗрӗслӗхӗпе чӑнлӑхӗ, чӑваш ҫыннин хальхи кун-ҫулӗ, 
ӑрусен ҫыхӑнӑвӗпе вёсен пуласлӑхӗ, ҫут ҫанталӑкпа 
тӑван тавралӑх илемӗ, чӗрчунпа ӳсентӑран тӗнчи 
ҫинчен шухӑшлать, вулакана ҫавна чунпа-юнпа, ӑспа-
тӑнпа виҫсе хаклама чӗнет. Пурнӑҫри, ҫут ҫанталӑкри 
кашни пулӑмпа япалана ҫынсем тӗплӗн ӑнланса илес-
се шанать поэт, вӑл е ку пулӑма васкавлӑ хак парас-
ран, тепӗр чухне йӑнӑшасран та асӑрхаттарать. Ҫакна 
«Чӑнлӑх вучӗ» сӑвӑра та аван куратпӑр. 

Поэт вулакан умӗнче хӑйӗн чун-чӗрине уҫса пама 
тӑрӑшать, мӗн калас тенине уҫӑмлӑн, пӗр пытармасӑр 
калать. Лирикӑллӑ туйӑм, романтикӑллӑ ҫӗкленӳ унӑн 
сӑввисене хӑйне евӗрлӗ кӗвӗллӗ, янӑравлӑ тӑваҫҫӗ. Поэт 
сӑввисен чӗлхи ытарлӑ, тарӑн шухӑшлӑ. «Вӑрӑмтунапа 
кашкӑр» сӑвӑ сакӑр йӗркеллӗ ҫеҫ пулсан та шухӑшёпе 
тарӑн та анлӑ: 

«Кашкӑр шухӑшлатъ кашкӑрла, 
вӑрӑттуна - вӑрӑттуналла. 
Леш те, ку та вҫет юна, 
юншӑн ҫеҫ ялан хыпса ҫунатъ. 
Уйрӑмлӑх: кашкӑр ҫуратъ 
шӑлӗпв, 
вӑрӑмтуна сӑхатъ 
сӑннипе». 

Михаил Сениэлён «Тӑван Атӑл» журналӑн 1989 
ҫулхи улттӑмӗш номерӗнче пичетленнӗ «Юлашки юн 
тумламӗсем» поэма (автор уншӑн журнал премине илме 
тивӗҫ пулнӑ, вӑл поэтӑн кӑҫал пичетрен тухнӑ «Ирхи 
юрӑ» кӗнекине кӗнӗ) - чӑваш поэзинчи чи ӑнӑҫлӑ произ-
веденисенчен пӗри. Поэт унта кӑвар чӗреллӗ Ҫеҫпӗлӗн 
чун-чӗрипе туйӑм хускалӑвӗсене - психологине, унӑн 
трагедийӗн тупсӑмне тарӑннӑн уҫса пама пултарнӑ. 
Михаил Сениэль ҫакна Ҫеҫпӗл монологӗсем (сӑмахӗсем) 
урлӑ тӑвать, е, тепёр майлӑ каласан, вӑл хӑйӗн чун 

ыратӑвне, пӑшӑрханчӑк туйӑмне уҫса пама Ҫеҫпӗле 
хӑйне ирӗк парать. Ҫеҫпӗл поэмӑра паянхи чӑвашпа хӑй 
куҫа-куҫӑн тӑрса калаҫать, халӑх шӑпипе, пурнӑҫӗпе 
кӑсӑкланать. Вӑл Ленинран канаш ыйтса калаҫни 
те, хӑйне элеклесе айӑпсӑр аспалантарнӑ - хӑравҫӑ 
мӗскӗне тӳрӗ сӑмахпа чунран тухакан тарӑхупа питле-
ни те хальхи пекех, пирӗн умрах иртнӗ пек курӑнать-
туйӑнать. Поэтӑн творчествӑри ҫак ҫӗнӗлӗхӗ вулакана 
килӗшнех пулӗ тетпӗр. 

Михаил Сениэль прозӑра та ӑнӑҫлӑ ӗҫленине 1971 
ҫулта пичетленнӗ «Каҫӗ сенкер, уйӑхӗ ҫутӑ...» новелла-
сен, 1976 ҫулта калӑпланнӑ «Ҫутӑ шыв хӗрринче» 
повеҫсен кӗнекисем ӗнентереҫҫӗ. Новеллисенче яшлӑх, 
этем ӗмӗрӗн чи ырӑ та хаваслӑ вӑхӑчӗ «вӗресе» тӑрать: 
вӑл пуласлӑха чӗнекен йыхравлӑ тапхӑр. Яш чух-
не хӗвел те хёрӳллӗрех, уйӑхӗ те ҫутӑрах, тавралӑх 
та илемлӗрех, ӗмӗт те ҫунатлӑ! Произведенисенчи 
лирикӑллӑ геройсем пӗр-пӗрне чунран хисеплеҫҫӗ, 
вӗсем, революцилле романтикла ҫутанланса, аслисен 
мухтавлӑ ӗҫне малалла тӑсма ёмӗтленеҫҫӗ. 

«Ҫутӑ шыв хӗрринче» кӗнекери повеҫсем те 
пӗр пӗтӗмӗшле шӑнӑрпа ҫыхӑннӑ. Вӗсем юратупа 
ҫамрӑклӑх ҫинчен. Чӑн-чӑн юрату тӗрлӗ инкек-синкекпе 
йывӑрлӑха ҫӗнетрме пултарнине кӑтартать автор. Ҫакӑ 
геройсен ӑсӗпе кӑмӑлӗ иксёлми вӑйлӑн тапса тӑнинчен 
килет. Ӗҫсем, халӗ пулса иртеҫҫё-и е революципе иртнӗ 
хаяр вӑрҫӑ ҫулӗсенче-и - кирек хӑҫан та ҫамрӑксен чун-
чӗри хӗрӳ, вёсен тӑшмана курайманлӑхӗ хаяр. 

Эпир Михаил Сениэль хӑйӗн произведенийӗсенчи 
лирикӑллӑ геройӗсен пунӑҫ каҫалӑкне хӑй утса тухнӑ 
тесе те калама пултаратпӑр. Вӑл Тӑван ҫӗршывӑн 
Аслӑ вӑрҫи умён 1940 ҫулта раштав уйӑхён 30-мёш 
кунӗнче ҫуралнӑ. Мишшан пурнӑҫё ҫав вӑхӑтри яш-
семпе хёрсен пурнӑҫё пекех, ҫӑмӑл пулман. Ашшё хӑй 
хутла вӗренейменскер, аслӑ ывӑлне вёреннё ҫын тума 
тӑрӑшнӑ . Мишша пилӗк ҫултах вулама-ҫырма вёреннё, 
тӑххӑр-вуннӑрах сӑвӑ-юрӑ хайлама пуҫланӑ. Унӑн ача-

сем валли ҫырнӑ малтанхи «Качака», «Тантӑшсем», 
«Хӗлле», «Хӗл пулсан», «Мулкач», «Ир пулсан», «Хуран», 
«Ҫырма» тата ытти сӑввисем «Малтанхи юр» тата 1980 
ҫулта вырӑсла пичетленнё «Фонарь» кӗнекесенче вырӑн 
тупнӑ. Вун виҫҫе ҫитсен калавсем хайланӑ. Вӑтам шкул-
тан вӗренсе тухас тӗлелле Мишша 240 сӑвӑ, пӗр юмах-
поэма, темиҫе калав хайланӑ та ӗнтӗ. 

Михаил Сениэль хӑйӗн аслӑ вӗрентекенӗсен ретӗнче 
Хусанта тухса тӑнӑ «Хӗрлӗ Ялав» хаҫатра ӗҫленӗ кӳршӗ 
ял ҫынни Владимир Моисеева тата Иван Скворцов ре-
дактора, Пушкинпа Лермонтова, Блокпа Есенина, Ше-
лепипе Лорка, Ҫеҫпӗлпе Хусанкая, Айхине курать. 

Михаил Павлович Егоров-Сениэль хӑй вӑхӑтӗнче 
медицина учи л ищи пётернё. Хусанти В. И. Ульянов-Ле-
нин ячёпе хисепленекен иатшалӑх университетёнчен 
вёренсе тухсан, вун икё ҫул Чӑваш кёнеке издатель-
ствинче илемлё литература редакторёнче ёҫленё. Вал 
1979 ҫултанпа - профессионал-писатель. 

Михаил Сениэль творчествинче хирӗҫӳсӗр, кӑлтӑк-
сӑр самантсем ҫук тесе ҫирӗплетмӗпӗр. Ҫак тапхӑра 
ҫитсе, поэт пултарулӑхне тёрлё критиксем хӑйсене 
май хак пачёҫ. Уйрӑмах Иван Кузнецовӑн, Ипполит 
Ивановӑн, Атнер Хусанкайӑн, Порфирий Афанасьевӑн, 
Александр Артемьевӑн, Юрий Артемьевӑн тата ытти 
хӑшпёр авторсен тёрлё ҫулсенче, тёрлё хаҫат-журналта 
пичетленнё статьисене илсе кӑтартма пулать. Пӗрисем 
статьисенче Сениэль творчествине поэзире ниме 
тӑман япала пек хаклаҫҫӗ, теприсем - унӑн чӑн-чӑн 
ҫёнёллёхне курса-туйса тӑраҫҫё. Акӑ мён тенё Михаил 
Сениэль пултарулӑхӗ пирки К.В. Иванов ячёпе хисе-
пленекен Чӑваш АССР патшалӑх преми лауреачӗ Ген-
надий Айхи поэт: «Санӑн сассу, паллах, пирён поэзире 
принциплӑ ҫёнё сасӑ. Унра - лирикӑн чӑн-чӑн чӗрӗлӗхӗ, 
туйӑмсен витерӳлёхё, ӑс-хакӑлӑн романтикӑлла вӗҫевӗ 
те пур... Санӑн лирику - шухӑш-кӑмӑлӑн ҫӳллӗ лири-
ки. Ҫав вӑхӑтрах тата вӑл пурнӑҫӑн кӗретлӗхне те, 
унӑн хӑш-пёр «аяллӑхне» те, натурӑн материлёхё тара-

нах, пӗтӗҫтерсе тӑрать. Ҫакӑ пӗр пӗтӗмлӗх - шӑрату-
хутшӑнтару, килӗшӳллӗ те ирӗклё. Унтах кулӑш та, 
тӑрӑхлани те, иккеленни те, чунлӑ ӗненӳ те пур...». 

Поэт ҫӗр ҫине килни, асӑнтӑмӑр ӗнтӗ, раштавра ҫур 
ӗмӗр. Ӗмӗчӗсем пысӑк: чӑвашла та, вырӑсла та ҫырать. 
Ёҫӗр ӑнса пытӑр, Саврӑшпуҫ чӑвашӗ! 

Тӑван халӑха тивӗҫлӗ пурӑннӑ 

Зоя Алексеевна Нестерова ҫыравҫӑ 1925 ҫулхи де-
кабрь уйӑхӗн 24-мӗшӗнче Трак тӑрӑхӗнчи Анат Кушар 
ялӗнче (Красноармейски районӗ) ҫӗр ҫине килнӗ. Вӑл 
Упи салинчи вӑтам шкул хыҫҫӑн Иван Яковлевич Яков-
лев ячӗллӗ Чӑваш пашалӑх педагогика институтӗнче 
аслӑ пӗлӳ илнӗ. Дипломлӑ хӗр ҫуралнӑ тӑрӑхри шкул-
та ӗҫленӗ. Ҫулсем иртнӗ май вӑл пурнӑҫ пӳрнине пула 
Василий Александрович Алексеевпа ҫемьеллӗ пул-
са Магадан облаҫне тухса каять. Унта вёсен пилӗк 
ача ҫуралиӑ. Чылай ҫул иртнӗ хыҫҫӑн ҫемье Чӑваш 
ҫӗршывне таврӑнать, Шупашкар хулинче ҫуртлӑ-
хваттерлӗ, улма-ҫырла пахчиллӗ пулать. Зоя Алексе-
евна литература ӗҫӗпе иртнӗ ӗмӗрӗн 50-мӗш ҫулӗсен 
варринелле кӑсӑкланма тытӑннӑ, 1991-мӗш ҫултанпа 
вӑл Чӑваш-Раҫҫей ҫыравҫисен пӗрлӗхӗсен членӗ. Чы-
лай произведенийӗ малтан «Ялав», «Тӑван Атӑл» жур-
нал сенче пичетленсе вулакансем патне ҫитнё. Вёсен 
шутёнче ачасем валли ҫырнӑ «Чее Мулкач» (1984), «Ва-
нюш курнӑ тӗлӗнтермёш», «Ылтӑн пёрчӗсем» (1991) 
тата ыттисем. Вёсемпе пӗрлех - «Ют арӑма ан чуп ту» 
(1989). 

Зоя Алексеевна 2003 ҫулта вулакансене «Арҫынсем 
те макӑраҫҫӗ» роман парнелет. Кунта ҫынсен иртнӗ 
тата ҫав ҫулсенчи пурнӑҫё ҫӑмӑл килменнине ҫырса 
кӑтартнӑ . Анчах вӗсем ниме пӑхмасӑр йывӑрлӑха 
ҫёнтерсе малалла талпӑннӑ. 

Куҫӗ йӑвашланса ҫитсен те Зоя Алексеевна ҫырас 
ӗҫе пӑрахмасть. Вӑл каласа ҫыртарнипе вулакансем 
патне «Тӑватӑ асамҫӑ» (2005), «Кил хуралҫи» (2006) ка-
лавсем ҫитеҫҫӗ. 

Зоя Алексеевна Нестерова ҫыравҫӑн литературӑри 
пултарулӑхӗ пирки ҫак йӗркесен авторӗ «Ҫӑмӑллӑн та 
кӑмӑллӑн вуланаҫҫӗ» — 2000 - «Почтовый экспрессра», 
«Ҫынна пилленӗ ҫут ҫанталӑк вӑрттӑнлӑхӗ» - «Хыпар» — 
2001, авӑн 20, «Чун илемӗ» - «Ялав», 2001, 5-мӗш номер-
те хӑйӗн шухӑшне ҫырса пӗлтернӗ. Произведенисем ву-
лакана автор ҫырнӑ вӑхӑтри пурнӑҫпа паллаштараҫҫё, 
малашлӑхра лайӑхрах пурӑнас тесен тнвӗҫлӗ пӗлӳ 
кирлнне ӗнентерме тӑрӑшаҫҫӗ. Унпа пӗрлех — Чӑваш 
ҫӗршывне юратни тата уншӑн мӗн пур вӑя пама хатӗр 
пул ни. 

Зоя Алексеевнӑн ҫырас ӑсталӑхӗ пирки ҫавӑн пекех 
Исмай Исемпек, Григорий Вихров, Галина Сергеева, 
Василий Сипет, Николай Янгер тата ыттисем те хӑйсен 
шухӑшне пичетре пӗлтернӗ. 

Пурнӑҫӗ ҫӑмӑлах килмен пулсан та Зоя Алексеевна 
Нестерова ӑна тивӗҫлӗ, тӑван халӑха юрӑхлӑ пурӑнса 
ирттернӗ. 

Аттепе анне ҫемьи 
тата хам ҫинчен кӗскен 

Мана ҫуратнӑ атте-анне, 
пӗр варти тӑванӑтсем, 

хурӑнташсем, 
ачамсем те мӑнуксем, 

мана шкулта ӑс панӑ учительсем, 
аслӑ шкулта вӗрентнӗ преподавателъсем, 

пӗлнӗ те палланӑ ҫынсеж 
тата манӑҫми ҫулссм те кунсем... 

Пирӗн ҫемьере пурё тӑхӑр ача — ултӑ ывӑл, Ви-
талий, Леонид, Артем, Григорий, Володя тата ҫак 

йӗркесене ҫыраканӗ, виҫӗ хӗр - Лидия, Наташа, Юлия 
ҫуралнӑ. Иртнӗ ӗмӗрӗн вӑтӑр ҫиччёмёш ҫулӗиче Алек-
сеевсен (атте ҫав ятлӑ) ҫемьи Санькасси ялӗнчеи (халӗ 
Красноармейски районие кӗрет) Владимир хулиие куҫса 
кайнӑ. Унта аннен пиччӗшӗ Емельян Иванович Иванов 
ҫемйипе пурӑннӑ. Вӑл вун тӑхӑр ҫул тултарсан комму-
нистсен партине кӗнӗ. Патша ҫарӗнчи унтер-офицера, 
Граждан вӑрҫинче хӑрах урине ҫухатнӑскере, сиплен-
се ҫитсен асӑннӑ хулана ӗҫлеме янӑ. Вӑл парти хула 
комитетӗнче, ҫар комиссариатӗнче тӑрӑшнӑ. Тепӗр 
ҫултан вӑл ҫемье чӑмӑртанӑ . Куккапа Александра — 
Шура инке икӗ ывӑлпа икӗ хӗр ҫуратса пӑхса ӳстернӗ. 
Вӗсем те ҫук ӗнтӗ халӗ пирёнпе. 

Кукка, Емельян Иванович, сывлӑхӗ лайӑх чух-
не ҫуралнӑ яла ҫулсеренех тейӗн килетчӗ. Урамсем 
тӑрӑх утса ҫӳретчӗ. Шупашкарта та Ҫӗрпӳ хулисенче 
пурӑнакан пиччесемпе аппасем патӗнче хӑна пулатчӗ. 

Атте - Алексей Михайлович - хими заводӗнче, 
анне - Евлампия Ивановна - ача ясли-садра ӗҫленӗ. 
1941-1945 ҫулсенчи Аслӑ Отечественнӑй вӑрҫӑ «вучӗ» 
ҫӗршыв чёри - Мускав хули патне ҫитсе пынӑ кунсен-
че ҫемье, атте хистенипе, Наташа аппапа Володя пич-
чене яланлӑхах хула масарӗнче «хӑварса», тӑван яла 
таврӑннӑ. Каярах атте каласа панӑ тӑрӑх вӑл хӑйсем 
туса кӑларакан минӑсем «икерчӗсем» (ҫапла каланӑ 
вӗсене) мӗнле ӗҫленине пӗлме-тӗрӗслеме пӗрре ҫеҫ мар 
вӑрҫӑ хирӗнче пулнӑ. 

Атте шӑллӗ Павел Ҫаток йӑхӗн хӗрне Оляна кач-
ча илнӗ. Вёсен виҫӗ хӗр - Нина, Настя, Зоя ҫуралнӑ. 
Атӑл юхан шывӗ леш енчи тӑрӑха пурӑнма кайсан 
кёҫӗнни шыва путса вилет. Ун хыҫҫӑн ҫемье каял-
ла таврӑнать. Атте йӑмӑкӗ Вера аппа вӗсем патӗнче 
пурӑнатчӗ, чирлекелетчӗ, 50 ҫултан иртсен вилчӗ. 
Анна аппа Хветут Павӑлне качча тухнӑччё. Вёсен 
пёр хёр - Лиза калаҫаймастчӗ, чёлхесёр тетчёҫ ӑна, 
Шупашкар хулинче хӑй пеккисемпе пурӑннӑ. Шӑллӗ 
Валера - ашшӗ патӗнче. Вӑл Шупашкарти пир-авӑр 

комбинатӗнче мастера ҫитнӗ. Ҫӗнӗ хваттер илсен ну-
маях та пурӑнаймарӗ. Ӑна хӑйсен ҫурчӗ патӗнче вил-
меллех ҫапса амантнӑ . 

Аппасемпе пиччесем, «ҫуначӗсем» кӑшт ҫирӗплен-
сенех, «тӑван йӑваран» вӗҫсе тухса ҫӗршывӗпех, тейӗн, 
саланнӑ. 

Ҫемьере ачасенчен чи асли - Лидия аппа. Вӑл 
вун ултӑ ҫул тултаричченех, пӗвӗпе ҫӳллӗ пулнӑран, 
ҫамрӑк пилӗкне сахал мар авнӑ-хуҫнӑ. Хӗвел тухӑҫнелле 
талпӑнакан нимӗҫ фашисчӗсен ҫулне «пӳлме» чӑваш 
ҫӗрӗ ҫинче тарӑн та сарлака вӑрӑм канав-чӑрмавсем 
чавнӑ ҫӗрте вӑй хурса тӑрӑшнӑ . Ҫав вӑхӑтрах хӗрарӑм 
ҫулне ҫитнисенчен хӑшӗ-пӗри: «Эпӗ чирлӗ», - тесе 
какӑра-какӑра та ӳсӗрсе ҫӳренё. Эпӗ астӑвасса та 
ҫаплахчӗ вӗсем. Хӑйсем вара колхоз акнӑ-лартнӑ ҫимӗҫе 
йӑран ҫинчен арланла киле йӑтатчӗҫ. 

Кӑштах каярах аппа Аиат Тагил хулине ҫитиӗ. 
Унта вӑл хими заводӗнче ӗҫленӗ - пластмасса япаласем 
тунӑ. Аякран таврӑнсан вӑл Шупашкар хулинчи пулас 
пир-авӑр комбинатӑн цехӗсен корпусӗсене ҫӗкленӗ-тунӑ 
ҫӗрте тӑрӑшнӑ . Каярах аппа, чӗрӗк ӗмӗр иртсен, Канаш 
районёнчи Ҫӗнӗ Пинер ялӗнчи Геннадий Журавлева 
качча тухрӗ. Ачисенчен асли - Лариса, кунта ҫуралнӑ. 
Ҫемье Дмитриевка ялёнче пурӑннӑ чухне ӑна пӑхма 
манӑн та тӳр килнӗччӗ. 

Тем пысӑкӑш кукуруза ани. Ӑна ҫум курӑкӗнчен та-
сатма кашни ҫемьене пай виҫсе панӑ. Ача та пӑхатӑп, 
ҫум курӑкӗ те тӑпӑлтаратӑп аппана иулӑшса... 

Унтан Журавлевсен ҫемьи Тюмень облаҫӗнчи пӗр 
колхоза куҫса кайрӗ. Унта Лида аппа сахал мар ҫул 
шултра мӑйракаллӑ выльӑх-чёрлӗх ферминче дояркӑра 
ӗҫленӗ, Геннадий йысна - машина-тракторпа. Халӗ 
аппа Ҫӗрпӳ хулинче туяннӑ ҫуртра иурӑнать, сакӑр вун 
тӑхӑр ҫултан иртрӗ. Мӑшӑрӗ ҫут тӗнчерен уйрӑлни -
самай ҫул. Унӑн яланлӑх «вырӑнӗ» Ҫӗрпӳ хули масарӗ. 
Ачисем - Лариса, Люся, Валера тата Юра. Ларисӑн 
ывӑлӗ те пӗве ҫитрӗ, маштехникумра вӗренет. 

Виталий пиччене тӑван ялти Хветут мучин Рая 
хӗрӗн упӑшки, арӑмӗн шӑллӗ Витяпа пӗрле пӑравус 
ҫинче ӗҫлеме вӗрентнӗ-хӑнӑхтариӑ. Пичче каярах Ле-
нинград - Санкт-Петербург хули тӑрӑхӗнче тавар турт-
таракан пӑравуса ҫӳретнӗ. Унта вӑл Шӑхран - Канаш 
районӗнчи Ҫӗнӗ Пинер ялёнчи Анастасияпа (Ленин-
град - Санкт-Петербург хулине нимёҫ фашисчёсемпе 
пынӑ вӑрҫӑ хыҫҫӑн «ура ҫине» тӑратма тёрлё тӑрӑхран 
илсе пынӑ пин-пин ҫын тӑрӑшнӑ) паллашнӑ, ҫемье 
чӑмӑртанӑ. Унта вёсен аслӑ ывӑлӗ Миша ҫуралнӑ. Кая-
рах - тата виҫё ача, икӗ хӗр те пёр ывӑл - Толя. 

Аякран таврӑнсан Виталий пичче каллех Канаш ху-
лине ӗҫе вырнаҫрӗ. Арӑмён ялёнче - Ҫӗньялта, пысӑках 
мар ҫурт лартрёҫ. Унтан - тата самай пысӑккиие. 

Пурнӑҫӗ Виталий пиччен тӑван ял ҫӑви-масарӗ ҫине 
Ҫимёке килсен татӑлчё. Леонид пиччепе иккёшё пёри -
Канаш, тепри Шупашкар хулинелле каякан поезд ҫине 
ларма Трак станцине ҫитиччен пёрле утнӑ. Шупашка-
ралла каякан поезд асӑннӑ станцине маларах ҫитнӗ. 
Пиччёшёпе шӑллё сывпуллашнӑ та асли вокзала утнӑ, 
кёҫённи хӑй ларса каяс поезд патёнче тӑрса юлнӑ. 
Кӑштахран Шупашкар хулинчен Канаш хулинелле ка-
якан поезд та ҫитнӗ. Леонид пичче Канашалла каякан 
поезда алӑ сулсах ӑсатса янӑ, унтан вал каяканни те 
ҫула тухнӑ. 

Тепёр ирхине ялтан Еншик-Чуллӑналла каякан 
хӗрарӑм уйра ҫын выртнине курса каялла таврӑнса 
хӑйматлӑх аттесене - Иван Алексеевсене ҫакӑн пирки 
пёлтерет. Вёсем мана кӳршёри Андрюшка урлӑ пич-
чене Красноармейски салинчи район больницине илсе 
кайнине пёлтерчёҫ. Икё ывӑлё - Мишӑпа Толя тата икё 
хёрё ун чухне Шупашкарта пурӑнатчӗҫ-ӗҫлетчӗҫ. Вёсем 
ашшёне унти больницӑна илсе каясшанччё. Эпё те ҫав 
шутлӑччё. Район больницинчи сиплевҫёсем хӑйсен ятне 
«варалаттарас» мар тесе-ши, яхӑнне те ямарёҫ. Шанса 
сусӑрланни вунӑ кун ытла ним сиплевсёр пурӑнса 
яланлӑхах куҫне хупрё... Ӑна Анастасия инке (халё вӑл 

та ҫук) ҫуралнӑ яла - Санькасси ҫӑвине пытарма ирӗк 
панӑ. 

Леонид пичче те пилӗкне ҫамрӑклах авнӑ-хуҫнӑ. Вӑл 
иртнӗ ӗмӗрӗн ҫирӗм тӑххӑрмӗш ҫулёнче ҫӗр ҫине килнӗ. 
Ялти «Коммунизм ҫулӗ» колхозра, Атӑл юхан шывӗн 
леш енче торф кӑларнӑ ҫӗрте вӑй хунӑ. Совет ҫарӗнчен 
таврӑнсан мӗн пеней ҫулне ҫитиччен тата ун хыҫҫӑн та 
тӑватӑ-пилӗк ҫул пӑравус ҫӳретрӗ машинист пулса. Вӑл 
81 ҫул тултарса ҫут тӗнчерен уйрӑлчӗ. Ӑна арӑмӗ Тама-
ра, хӗрӗ Зоя тата ывӑлӗ Борис пӗр шутлӑ пулса ҫуралнӑ 
тӑван ял ҫӑвине пытартӑмӑр. Унта халӗ атте, анне, Ви-
талий тата Леонид яланлӑх канлӗх тупнӑ. 

Леонид пиччепе Артём (Абрам) пичче (ӑна Шупаш-
кар хулинчи масара пытарнӑ) хушшинче Наташа аппа 
пулнӑ. Унӑн тата Володя пиччен вил тӑприйӗсем Вла-
димир хулинчи ҫӑва ҫинче. 

Артём пичче тӑван ялти тӑватӑ класлӑ шкул хыҫҫӑн 
Чурачӑк салинчи вӑтам шкулта вёреннё. Вӑл ҫав 
ҫулсенче вӑйлӑ чирленёччё. Дополницкий еврей тухтӑр 
ӑна вилёмрен ҫӑлса хӑварнӑ. Совет ҫарӗнчен таврӑнсан 
пичче Шупашкар хулинчи XXII парти съезчӗ ячёллё 
агрегат заводёнче мён пеней илме тытӑниччен ёҫлерё. 
Пичче икӗ сӑтрӑм вырӑнти - цехри парти организации 
ӗҫрен хӑтарнӑ (рабочисемпе служащисен тата парти 
ретёнче тӑракансен шучӗ пысӑк пулнӑ) секретарӗ пулса 
тӑрӑшрӗ. Хӗрӗ Надя Болгари арҫыннине качча тухнӑ. 
Унӑн - пӗр хёр. Ывӑлӗн, Аликӗн, ывӑлпа хӗр. Артем 
мӑшӑрӗ Роза инке 80 ҫултан иртрӗ пулсан та, паян та 
самаях ҫирёп. 

Юлия (Люся) аппа та тӑван ҫёршывӑн анлӑшне 
сахал мар виҫрё. Вӑл тӑван ялта учетчикре ёҫлерё. 
Каярах Красноярск тӑрӑхне ӗҫлеме кайсан Патӑрьел 
районёнчи Пӳртли ялта ҫуралса тёнчене тухнӑ Петр 
Тосовпа ҫемье чӑмӑртанӑ . Аслӑ ывӑлӗ Петя ҫавӑнта 
ҫуралнӑ. Вӑл халӗ Нижневартовск хулинче пурӑнать. 
Хӑйён ҫурт, тӗрлӗ хуралтӑ ҫавӑрнӑ, чӑх-чёп, хур-
кӑвакал та усрать кинпе. 

Чӑваш ҫӗрӗ ҫине таврӑнсан Тосовсем Ҫӗрпӳ хулине 
кӑмӑлларӗҫ, тӳрех хваттерлӗ пулчӗҫ. Темӗнле ӗҫ тума 
пултаракана кам хисеплемӗ, ырӑ сунмӗ. Ҫулсерен ка-
пан пек сысна ӳстеретчӗҫ, чӑх-чӗп тытатчӗҫ. 

Ачасен ашшӗ юлашки ҫулсенче кӗленчери темӗнле 
шӗвеке те питӗ «юрататчӗ». Ҫавна пула-и тен утмӑл 
ҫула та ҫитеймерӗ йысна. 

Ывӑлӗ Сергей та пурнӑҫран ир уйрӑлчӗ. Унӑн кӗске 
вӑхӑт пурӑннӑ арӑмӗнчен пӗр ывӑл пур. Альберт, ҫемь-
ере вӑталӑххи, нимӗнле ӗҫрен те хӑрамастчӗ, алли пур 
ӗҫе те кирлӗ пек тивӗҫлӗ тӑваччӗ. Унӑн пурнӑҫӗ сарӑм-
сӑр татӑлчӗ иртнӗ ҫул. Ҫӗрпӳ хулинче ун пек виҫӗ хват-
тер илме пултарни урӑх кам пур-ши? Халӗ унта Ана-
стасняпа Оксана хӗрӗсем хӑйсен ҫемьисемпе пурӑнаҫҫӗ. 

Григорий пичче те ҫамрӑклах ура ҫине ҫирӗп тӑма 
малаллах туртӑннӑ-талпӑннӑ. Чурачӑк салинчи вӑтам 
шкул хыҫҫӑн бухгалтер ӗҫне вӗренчӗ. Ӗҫлерӗ те. Совет 
ҫарне илчӗҫ. Унтан таврӑннӑ аслӑ сержант Красноар-
мейски районӗнче пӗрремӗш секретарь пулса комсомол 
ӗҫне ертсе пычӗ, Ҫӗрпӳ районӗнчи парти райкомӗнче са-
май ҫул вӑй хучӗ. Хваттерӗ те лайӑхчӗ. Ҫӗрпӳ хулинче 
ҫемье кирпӗч ҫурт та лартрӗ. Халӗ хӑй те, Аля инке те, 
ывӑлӗ Олег та ҫут тӗнчере ҫук. Аслӑ ывӑлӗ Игорь ашшё-
амӑшӗ хваттерӗнче пурӑнать. Анчах теме пула ҫаплах 
пӗччен. Хӗрӗн - Танян ҫемьи - ашшӗ-амӑшӗ пурӑннӑ 
чухне лартнӑ кирпӗч ҫуртра. 

Акӑ ӗнтӗ ҫитмӗле «пусрӑм». Тата ҫакна палӑртса 
хӑварни те ытлашши пулмӗ тетӗп. Эпир ялта 1941-1945 
ҫулсенчи Аслӑ Отечественнӑй вӑрҫӑ пынӑ ҫулсенче, 
тӗрӗсрех, 1944 ҫулта ҫӗр ҫине килнисем пурӗ вуннӑнчӗ. 
Вӗсенчен виҫҫӗшӗ - ывӑл. Халӗ вара Зоя Гавриловӑпа 
иккӗн ҫеҫ тӑрса юлтӑмӑр. Ыттисем «яланлӑх яла» кай-
ма васкарӗҫ. 

Хама атте выртакан тупӑк урлӑ (1953 ҫул) йӑтса 
каҫарнине паянхи пек лайӑх астӑватӑп. Ун чухне эпӗ 
тӑхӑр ҫулта пулнӑ. Хамӑн куҫран куҫҫулӗ шӑпӑртатса 
юхрӗ аттене хӗрхеннипе... 

Ҫуралнӑ ялти тӑватӑ класлӑ, Шурка ялӗнчи ҫичӗ 
класлӑ шкулсем хыҫҫӑн халӗ Ҫӗрпӳ районне кӗрекен 
Чурачӑк салинчи вӑтам шкулта (пӗлтӗр 2012 ҫулта 
ӑна хута яни 150 ҫул ҫитнине паллӑ турӑмӑр) вунпёр 
класс вӗрентӗм. Пирӗн вӑхӑтра ҫапла пулнӑ. (Ҫакна 
виҫӗ ҫултан пӑрахӑҫларӗҫ.) Арҫын ачасене механизатор 
пулма вӗрентнӗ-хӑнӑхтарнӑ, хӗрачасене - ҫӗвӗ ҫӗлеме 
те хурт-хӑмӑр пӑхма. 

Алла аттестат илсен И.Я. Яковлев ячӗллӗ чӑваш 
патшалӑх педагогика институтне вӗренме кӗтӗм. Ҫав 
ҫулах (1941-1945 ҫулсенче ҫӗр ҫине килнё ачасем вӑрҫа 
пула сахаллипе йӗрки ҫаплаччӗ) совет ҫарне илчӗҫ. Ра-
кетчиксен 61885 номерлӗ чаҫре слузкбӑра пултӑм, Тӑван 
ҫӗршывӑн «сывлӑш чиккине» сыхларӑм офицерсемпе 
тата ытти салтаксемпе пӗрле. 

Пирӗн ракета ҫарӗн дивизионӗн командирӗ Д.И. 
Девятов майорччӗ. Вӑл - 1941-1945 ҫулсенчи Аслӑ 
Отечественнӑй вӑрҫӑ участникӗ. Дивизи вӑрманта 
тӑнӑ , унтан пилӗк-ултӑ ҫухрӑмра Серебрянка поселокчӗ, 
Анат Тагил хули - 15 ҫухрӑма яхӑнччӗ. Димитрий Ива-
нович салтаксене хулара вӑхӑтлӑх пулма (увольнени-
не) автомашинӑпа ӑсаттаратчӗ, каялла та турттарса 
килтеретчӗ, кӗтсе илме те тухатчӗ. Таврӑннисенчен 
кӑшт эрех шӑрши кӗнӗшӗн нимех те шарламастчӗ. 
Кам аран-аран уткалать-тайкаланать пыратчё те: 
«Эрех ӗҫме пултараймастӑн-чӑтаймастӑн-тӑк, сӗт ёҫ!» 
- тесе купарчаран мӑн аттипе тапатчӗ те ӗҫ пӗтетчӗ. 
Гауптвахтӑна пёр салтака та хуптарман-лартман. 

Аҫтӑрхан облаҫён пушхирӗнче стрельбищӑра та 
пулма тӳр килчӗ. Чи лайӑххи пулса тӑчӗ ун чухне пирӗн 
дивизион офицерсемпе салтаксем маттур пулнипе. Ҫав 
каҫхине «сывлӑша ҫӗкленӗ самолета» пӗр ракетӑпах пер-
се антартӑмӑр. Ҫапла чылай салтак киле отпуска кай-
са килме тивӗҫлӗ пулчӗ. Ҫав шутра - эпӗ те. Чи лайӑх 
взвод - манӑн. Дивизион старшинине те улӑштарнӑ 
эпё вӑл отпускра чухне. Вунӑ кунлӑха киле кайса ан-
нене йӗртсе-макӑртса хӑварап-и? Паллах ҫук. Анат Та-

гил хулинчех ирттертӗм хӗр патӗнче... Ҫав ҫулсенче 
службӑра пулнисемпе пӗрле «1941-1945 ҫулсенчи Аслӑ 
Отечественнӑй вӑрҫа ҫирӗм ҫул» медале тивӗҫрӗм. Чи 
лайӑх взвод ҫке-ха манӑн. 

Ҫартан таврӑнсан ҫӳлерех асӑннӑ аслӑ шкулта 
пӗлӗве малалла ӳстертӗм. Занятисем хыҫҫӑн тата кан-
малли кунсенче тӑрӑшсах хамӑра пурӑнма ҫӗнё обще-
жити ҫуртне ҫӗклерӗмӗр строительсемпе пӗрле. Анчах 
эпир унта пурӑнса кураймарӑмӑр. 

Пӗр енчен, лайӑх та, тепӗр ҫулхине филологи 
факультетӗнчи вырӑс - чӑваш тата истори уйрӑмӗсене 
Шупашкар хулинчи Мускав энергетика институчӗн 
филиал факультечӗпе пӗрлештерчӗҫ те И.Н. Улья-
нов ячӗллӗ университет йӗркелерӗҫ. Унта пире учи-
тель ӗҫне ҫеҫ мар, кӑмӑл тӑвакансене хаҫатҫӑ ӗҫне те, 
факультатив л ӑ майпа, алла илме пулӑшрӗҫ. Ҫакна 
йӗркелекенӗ - факультет деканӗ - Владимир Яковлевич 
Канюков. Икӗ паралеллӗ группӑран вун пиллӗкӗнччӗ 
эпир хаҫатра ӗҫлеме кӑмӑл тӑвакансем. Пире хушма 
ӗҫе вӗрентекенсем «Коммунизм ялавӗ» хаҫат ӗҫтешӗ 
халӗ филологи наукисен докторӗ И.Я.Тенюшев тата ун 
чухне «Ульяновец» хаҫат редакторӗ А.В.Изоркин пул-
нӑ. Пӗри ӗҫ мелне вӗрентнӗ, тепри - ӗҫе хӑнӑхтарнӑ . 
Иван Яковлевич 90 ҫул тултарчӗ пулсан та вӑл вӗрентӳ 
ӗҫне пӑрахман-ха. 

Ҫӗнӗ аслӑ шкулта та пире хамӑра пурӑнма ҫӗнӗ 
общежити ҫурчӗ туса пӗтерме тиврӗ . Урай сарма хӑма 
хатӗрлеме халӗ Шупашкарти чӑлхапа трикотаж фа-
брики тӑрӑхӗнчи хӑма ҫуракан пысӑк мар пилорамӑра 
уроксем хыҫҫӑн ӗҫлеттӗмӗр. Мӗншӗн тетӗр-и? Вӑл 
хӑма хатӗрлесе ҫитерейместчӗ рабочисем сахал пул-
нипе. Унти ӗҫе хӑвӑртлатма эпир халӗ философи на-
укисен докторӗ В.А. Артемьев, халӗ Чӑваш халӑх ӑс-
хакӑлӗпе ӳнер академийӗн чӑн членӗ Г.К. Скворцов, 
ЧР культура министерствинче нумай ҫул тӑрӑшнӑ 
Н.Г. Григорьев, халӗ Красноармейски район хаҫачӗн 
тёп редакторӗ, ЧР тава тивӗҫлӗ культура ӗҫченё 

И.П. Прокопьев тата ҫак йӗркесене ҫыраканӗ вӑй 
хураттӑмӑр уроксем хыҫҫӑн. Кӗсьене кӑшт укҫа та 
кӗретчӗ . 

Аслӑ шкула вӗренсе пӗтертӗмӗр. Владимир Яков-
левич Канюков мана унта ӗҫлеме хӑварасшӑнччӗ. 
Вёсен Атӑл ҫыранӗ тӑрӑхӗнчи дачинче те темиҫе хут 
пулма тӳр килнӗ. Кӗркунне панулми тултарса иарса 
яратчӗ. Пурнӑҫӗ татӑлсан ӑна пытарма та хутшӑннӑ. 
Хваттерӗ алӑкӗнчен тупӑк тухайманран алӑк янах-
хине кӑларма сӗнтӗм, ҫавна хамах турӑм - каялла та 
вырнаҫтартӑм. Анчах аслӑ вӗрентекенӗмӗр шутланӑ-
тӗсенӗ пек пулаймарё. Ҫав ҫул эпир пӗр группӑри Ната-
лия Степановӑпа ҫемье чӑмӑртарӑмӑр. Ун валли хулара 
ӗҫ вырӑнӗ ҫук. Пирӗн вӑхӑтра тата маларах - каярах 
та аслӑ шкул вӗренсе пӗтернисене тивӗҫлӗ министер-
ство ӗҫе вырнаҫтарнӑ. Ҫапла пире мӑшӑрӑмпа иксӗмӗре 
Вӑрмар районне ячӗҫ. Вырӑнти РОНО - ҫав ҫул Кӗлкеш 
ялӗнче уҫӑлнӑ шкула. 

Акӑ Ирина хӗрӗм те ҫуралчӗ. Ӑна, эпир ӗҫре чухне, 
хваттер хуҫи Натали аппа (шкул ун пахчи хыҫӗнчехчӗ) 
пӑхатчӗ. Мӑшӑрӑм вырӑс чӗлхи те литератури, эпӗ -
чӑваш чӗлхи те литератури вӗрентеттӗмӗр. 

Шкул директорӗ Николай Афанасьевич Афанасьев 
(унӑн икё хӗрӗ - Татьянӑпа Галя - наука докторӗсем, 
ывӑлӗ пурнӑҫран ир уйрӑлчӗ) 1941-1945 ҫулсенчи Аслӑ 
Отечественнӑй вӑрҫӑ инваличё питё лайӑх ҫынччё, 
ҫамрӑксене ёҫре пулӑшатчё. Вӑл пур ыйтӑва та, эпӗ 
унӑн класс тулашӗнчи ӗҫсене тӑвакан-йёркелекен 
ҫумӗччӗ, хӑвӑрт уҫӑмлататчё, кирлё пулсан — 
пулӑшатчӗ . Шкулта ёҫлекенсем пёр вӗренӳ ҫулёнче 
ял ҫыннисене пилёк спектакль кӑтартрӑмӑр. «Артист 
пулма вӗренме каймалла пулнӑ сирён», - тетчёҫ пире. 

Кӗлкеш ялёнчи шкул хыҫҫӑн хаҫат ёҫтешё пулса 
тӑтӑм. (Мӑшӑрӑм, Наталия Степановна, Шупашкар ху-
линче ӗҫ тупрӗ.) Ҫёрпӳ районёнчи «Октябрь ҫулё» хаҫат 
редакторё А.В. Васильева (кунта эпӗ вӗреннӗ ҫулсенче 
ёҫе хӑнӑхнӑ, малтанхи ҫул пуҫласа - «Коммунизм ялавӗ» 

хаҫатра - редакторӗ М.Н. Якимовчӗ ун чухне) ҫакӑ паян 
та асран тухмасть. Мана ял хуҫалӑх пайне лартрӗҫ. Унта 
Павел Иванович Иванов ӗҫлетчӗ. Вӑл самай ҫул КПСС 
парти обкомӗнче те тӑрӑшнӑ . Ҫулӗсем самай пулсан та 
тӑн-тӑн арҫын, ҫӳҫне шакла кастаратчӗ, шӳтлеме те 
юптарма питӗ ӑстаччӗ-маттурччӗ. Пӗррехинче пӳлӗме 
ҫӳллӗ те тӗреклӗ арҫын кӗрсе тӑчӗ, пуҫ тайса Павел 
Ивановича сывлӑх сунчӗ, ман еннелле «Кам вара эсӗ?» 
- тенӗн пӑхса илчӗ. П.И. Иванов: «Акӑ пӗр районти 
Алексеевсем тӗл пулчӗҫ», - терё. - Ҫамрӑкраххи - прак-
тикант, аслӑраххи - хаҫатӑн Ҫӗрпӳпе Красноармейски 
тӑрӑхӗнчи ятарлӑ корреспонденчӗ. Уҫӑп, Леонтий ре-
дакцине нихӑҫан та пушӑ алӑпа килмест. Эсӗ унӑн ма-
териалне ил те вуласа-тӳрлетсе машинисткӑна пар», -
хушрӗ асли мана. 

Павел Иванович хаҫатпа чӗркенӗ милӗке алла илчӗ 
те Володарский урамӗнчи мунчана кайса ҫапӑнса кил-
ме пулчӗ. Кӑштахран пӳлӗме хаҫат редакторӗ Михаил 
Николаевич Якимов кӗрсе тӑчӗ: 

- Ҫут пуҫ ӑҫта? - ыйтрӗ вӑл манран. 
- Кӑштах уҫӑлса кӗме пулчӗ, - терӗм хирӗҫ. 
- Аллинче милӗк пурччё-и? - тӗпчет асли. 
- Асӑрхамарӑм, - терӗм хирӗҫ. 
- Санран чӑн-чӑн ҫын пулать, эсӗ ыттисене сут-

мастӑн, - терӗ те асли пӳлӗмрен тухрӗ. 
Ун чухне ҫын пулмалӑх вӑхӑчӗ пулнӑ ҫав: виҫё 

ҫул салтак тумӗпе ҫӳренӗ, старшинана ҫитнӗ. Халӗ -
отставкӑри капитан. 

Ҫӗрпӳ район хаҫатӗнче ҫулталӑк ӗҫленё хыҫҫӑн 
Шупашкар хулинчи КПСС XXIV съезчӗ ячӗпе хисе-
пленекен агрегат завочӗн «Рабочая жизнь» (редакторӗ 
А.И. Скворцов) хаҫатра тӑрӑшрӑм. Ун хыҫҫӑн парти 
райкомӗ Шупашкарти чӑлхапа трикотаж фабрикин 
«Трикотажница» хаҫат редакторне ҫирӗплетрӗ. Ӑна 
самай редакциленӗ-кӑларнӑ хыҫҫӑн Партии Горький -
Нижний Новгород хулинчи аслӑ шкула ячӗҫ. Унта икё 
ҫул вӗренсе таврӑнсан кӗске вӑхӑт Шупашкар хулинчи 

пир-авӑр тӗртекен машинӑсем туса кӑларакан заводӑн 
«Машиностроитель» хаҫатӑн редакторӗ пултӑм. 

1986 ҫултан тытӑнса вара «Коммунизм ялавӗ» -
«Хыпар» хаҫатӑн яваплӑ секретарӗ ҫумӗнче тӑрӑшрӑм, 
ҫав шутра чылай ҫул - И.К. Борискинпа. Пур ӗҫе те 
васкамасӑр тӗплӗ тӑватчӗ ырӑ кӑмӑллӑ аслӑ юлташӑм. 

Ҫак ҫулсенче мӑшӑрӑм - виҫӗ ача амӑшӗ (икӗ хӗр 
- Ирина, Марина тата Александр ывӑл) - Н.С. Терен-
тьева-Алексеева йывӑр чире пула хӑвӑрт ҫут тӗнчерен 
уйрӑлчӗ. (Вӑл Шупашкар хулине таврӑнсан та вӗрентӳ 
ӗҫӗнче тӑрӑшрӗ.) «Васкавлӑ пулӑшу» автомашини 
ҫинчи тухтӑрсем килчӗҫ пулсан та «вилӗм аллинчен» 
туртса илеймерӗҫ ӑна... 

Халӗ манӑн тӑватӑ мӑнук - Наташа, Вадим, Саша, 
Настя. Икӗ кӗрӳ - Андрей Пятаков тата Олег Оленов. 

Малашлӑх «ӗҫ лаши» мана «Капкӑн» журна-
ла и л се ҫитерчӗ. Унтан - ҫамрӑксемпе ачасем валли 
тухса тӑракан журнала. Унта эпӗ журналӑн яваплӑ 
секретарӗнче самай ҫул вӑй хутӑм. Кӗске вӑхӑтлӑха 
унӑн редакторӗ те пулма тӳр килчӗ. 

Эпӗ СССР-Раҫҫей журналисчӗсен, писателӗсен 
пӗрлӗхӗсен членӗ тата Чӑваш халӑх ӑс-хакӑлӗпе 
ӳнер академийӗн чӑн членӗ. Юлашки вӑхӑтра мана 
«И.В. Сталина - 130 ҫул» тата «Трак ен» ентешлӗхӗн 
медалёсене панӑ. 

Хама пурнӑҫ ҫулӗ ҫинче ҫирӗп тӑма вӗрентнӗ ат-
тепе анне, пиччесемпе аппасем, тӑван ялти пуҫламӑш 
шкулта вӗрентнӗ А.А.Алексеева, В.В.Васильева, Шур-
ка ялӗнчи ҫичӗ класлӑ шкулта ӑс панӑ шкул директорӗ 
Т.П.Петров, М.Х.Хрисанова, Р.А.Александрова, Ф.Г.Гав-
рилова, Чурачӑк салинчи вунпӗр класлӑ шкулта 
(ӑна йӗркеленӗренпе пӗлтёр 150 ҫул ҫитнине паллӑ 
турӑмӑр) малашлӑха курма та ӑнтӑлма пулӑшнӑ 
П.А.Архипов, класс ертӳҫи К.С.Семенов, Б.К.Кузьмин, 
B.Е.Егоровапа шкул директорӗ М.А.Воротников, аслӑ 
шкулти факультет деканӗ В.Я. Канюков, А.С.Канюкова, 
C.П.Горский, С.Ф.Мамиконян, А.П.Спасибенко (эпӗ сту-

39 



дентсен наука обществин председателё, вал - кура-
тор), И.И.Одюков, М.М.Михайлов (ывӑлӗ патне кайма 
ҫула тухсан сарӑмсӑр вилчё), Е.В.Васильева лаборант-
ка тата ыттисем те нихӑҫан та асран тухмӗҫ. 

Шупашкар хулинчи пёрремёш хваттерём Ка-
линин урамӗнчи йывӑҫран тунӑ виҫӗ хутлӑ 42-мӗш 
ҫуртраччӗ. (Чылай маларх унта Шупашкар хулин ми-
лици уйрӑмӗ пулнӑ.) Кил карти Наум Андреевич Ан-
дреев профессор пахчипе чикёленетчё. Унта вёсен вунӑ 
ытла тӗрлӗ улма-ҫырла йывӑҫё те тӗмӗччӗ. Панулми 
йывӑҫҫисен турачёсем хӳме урлӑ пирӗн ҫурт картиш-
нелле туртӑнатчёҫ. Наум Андреевич ҫуртри ачасене ви-
три-витрипе тӑкӑннӑ улмасене пуҫтарса тухса паратчё-
ҫитеретчё. Мёнле савӑнтачӗҫ шӑпӑрлансем! Манӑн 
хёрачасем ҫавна халӗ те аса илеҫҫӗ. 

Ҫакна та ҫырса кӑтартмасӑр, пурнӑҫӑмра пулнӑ-
ҫке-ха вӑл, хӑварас мар. Валерий Прокопьевпа (Канаш 
районё) аслӑ шкула пӗр ҫулта вӗренме кёнё. Манӑн, 
ҫӳлерех асӑннӑччё, виҫё ҫул Урал тӑрӑхӗнче салтак 
тумёпе ҫӳреме тиврё. Акӑ манӑн та парта хушши-
не ларма вӑхӑт ҫитрӗ. Мана факультетри студентсен 
наука пёрлёхне ертсе пыма шанчӗҫ. Кёҫ Хусан хули 
университетӗнчен пирён факультетри студентсен на-
ука обществине хӑйсен ларӑвёнче пулма чӗнсе яни 
ҫитрё. Унта кайма эпир, деканат шаннипе, Валерий 
Прокопьевпа ҫула тухрӑмӑр. Пёр каҫ ҫула май вёсен 
килёнче ҫёр каҫрӑмӑр. 

...Акӑ авалхи Хусан хули. Акӑ пин-пин ҫынна аслӑ 
пёлӳ панӑ капмар ҫурт - Хусан хули университечӗ! 
Ӑшшӑн кётсе илчёҫ пире унта. Вӗрентекенсемпе, 
вёренекенсемпе паллашрӑмӑр, калаҫрӑмӑр, темӗнле 
ыйту та ҫёклерёмёр. Ман юлташӑм хамӑр аслӑ шкул 
пирки япӑххи ҫеҫ калать. Чаратӑп, сёнетёп, тӑна кӗртме 
тӑрӑшатӑп, вӑл пур хӑлхана та чикмест. Ҫакӑн пирки 
хусансем хамӑр деканата эпир каялла таврӑничченех 
пӗлтернё-мӗн. В.Я. Канюков Валерие малашне кӑшт 
ӑслӑрах пулмалли пирки ҫирӗп асӑрхаттарнӑччё. 

Отзыв 
на книгу О.А.Алексеева «Мир Алексея Григорьева», 

изданную в 2007 году. 

Труд О.А.Алексеева посвящен выдающемуся чувашскому искусствоведу 
Алексею Григорьевичу Григорьеву, жизнь и деятельность которого всецело 
были посвящены развитию художественной культуры и искусства родного 
народа, делу организации высшего художественно-педагогического 
образования в Чувашии. 

Книга О.А.Алексеева содержит богатый материал в виде воспоминаний 
родных и близких, коллег и учеников А.Г.Григорьева. Важную часть издания 
составляют опубликованные научные труды и статьи ученого-искусствоведа 
об истории и современном состоянии чувашского искусства, о творчестве 
художников разных поколений, внесших большой вклад в развитие 
живописи, графики, скульптуры и декоративно-прикладного искусства, 
республики. 

Считаю, что книга О.А.Алексеева «Мир Алексея Григорьева» вносит 
достойный вклад в дело увековечения памяти ученого-исследователя, 
общественного деятеля и педагога и она вполне заслуживает премии Союза 
журналистов Чувашской Республики им. Н.В.Никольского. 

Ю.В.Викторов 

Зав.кафедрой теории и истории искусств 
и рисунка ЧГПУ им. 
заслуженный деятель 
профессор 

17 декабря 2007г. 

Отзыв 
на книгу «Мир Алексея Григорьева» 

составитель и редактор - член союза журналистов и писателей России 
Алексеев Осип Алексеевич 

Представленная книга посвящена жизни и деятельности кандидата ис-
кусствоведения, организатора художественно-графического факультета Чу-
вашского государственного педагогического института им. И.Я. Яковлева 
Алексея Григорьевича Григорьева. Это замечательный труд о принципиаль-
ном интеллигентном ученом-педагоге, искусствоведе, первом декане ХГФ, 
усилиями которого было раскрыто и поднято на должную высоту чувашское 
изобразительное и декоративно-прикладное искусство. А.Г". Григорьев до-
бился создания очень важного для республики факультета, пригласил луч-
ших преподавателей страны для подготовки высококвалифицированных спе-
циалистов - учителей изобразительного искусства, черчения и труда. Алек-
сей Григорьевич был образцом требовательного руководителя, внимательно-
го педагога-воспитателя. Дело его жизни продолжено его благодарными уче-
никами - педагогами, художниками, искусствоведами. 

Книга Алексеева Осипа Алексеевича очень своевременна и актуальна. 
Автор собрал очень ценный материал, который содержит выдержки из мно-
гочисленных научных трудов Григорьева. Воспоминания его родных и близ-
ких, коллег, художников, земляков. В книгу включены списки опубликован-
ных работ и газетно-журнальных статей А.Г. Григорьева. 

Выражаю личную благодарность Осипу Алексеевичу за нужное и благо-
дарное дело - создание книги о Григорьеве А.Г. Рекомендую эту работу на 
премию имени Николая Васильевича Никольского, профессора, союза 
журналистов Чувашской Республики. 

Кандидат педагогических наук, 
доцент кафедры живописи 
Чувашского государственного 
педагогического университета им 
член союза художников России, 
заслуженный работник образоваии: 
Чувашской Республики II.А. Алимасова 

